
Жорий йилнинг 29 май куни Ўзбекистон “Адолат” социал-демократик партиясининг навбатдан ташқари 
Қурултойи ўтказилди. Унда партиянинг XI Пленуми қарорига асосан делегат сифатида белгиланган партия Сиё-
сий Кенгаши аъзолари, Олий Мажлис Қонунчилик палатасидаги партия фракцияси аъзолари, Марказий назо-
рат-тафтиш комиссияси аъзолари, ҳудудий партия ташкилотлари конференцияларида сайланган делегатлар, 
шунингдек, таклиф этилган халқ депутатлари маҳаллий Кенгашлари депутатлари, партия фаоллари, ҳамкор таш-
килотлар ва оммавий ахборот воситалари вакиллари иштирок этди.

Қурултой кун тартибидан Ўзбе-
кистон “Адолат” СДПдан Ўзбекис
тон Республикаси Президентли-
гига номзод кўрсатиш ҳамда пар-
тиядан Ўзбекистон Респуб ликаси 
Президентлигига кўрсатилган ном  
зоднинг Сайловолди дас тури 
тўғрисидаги масалалар ўрин олди.

“Адолат” социалдемократик пар
тияси ҳам республикамиз мустақил-
лигини мустаҳкамлаш, адолатли жа-
мият қуриш, қонун устуворлигини 
таъминлаш, халқимизга фаровон тур-
муш шароитларни яратиш, мамла-
катимиздаги ижтимоийиқтисодий, 
судҳуқуқ, маданиймаърифий соҳа-
лардаги ислоҳотларда фаол иштирок 
этишни мақсад қилган сиёсий куч 
сифатида ушбу сайловда муносиб 
иштирок этишга киришган.

Маълумки, Ўзбекистон “Адолат” 
социалдемократик партияси Сиё
сий Кенгашининг жорий йил 12 
май куни бўлиб ўтган XI Плену-
мида партиянинг Ўзбекистон Рес
публикаси Президенти сайлови-
даги иштироки ҳақида қарор қа-

бул қилинганди. Мазкур Пленумда 
Ўзбекистон “Адолат” СДПдан Ўзбе-
кистон Республикаси Президент-
лигига кўрсатиладиган бўлажак 
номзод тўғрисида маълумот бери-
либ, уни номзод сифатида кўрса-
тиш масаласини партиянинг нав
батдаги Қурултойи муҳокамасига 
киритиш бўйича келишиб олин-
ганди.

Шундан кейин партия томони-
дан тақдим этилган тегишли ҳуж-
жатлар Марказий сайлов комис-
сиясида кўриб чиқилиб, партияга 
сайловда иштирок этиш ҳуқуқи бе-
рилди.

Шу нуқтаи назардан, Қурул-
тойда Ўзбекистон Республикаси 
Конституциясининг 106моддаси, 
Ўзбекис тон Республикаси Сайлов 
кодексининг 37 ва 62моддала-
рига мувофиқ, Ўзбекистон Респуб
ликаси Президентлигига Ўзбекис
тон “Адолат” социалдемократик 
партиясидан номзод кўрсатиш 
тўғрисидаги масала атрофлича 
муҳокама қилинди. 

Қурултойда делегатлар эъти-
борига Ўзбекистон Республикаси 
Президентлигига Махмудова 
Робахон Анваровнанинг номзоди 
ҳавола этилди. Мазкур масала юза-
сидан сўзга чиққанлар номзодни 
қўллабқувватлаб, барча делегат-
ларни номзодга овоз беришга чақи-
ришди.

Партия томонидан илгари су-
рилган номзоднинг судҳуқуқ соҳа-
сидаги узоқ йиллик тажрибаси, 
унинг элорасида обрўэътиборга 
эга эканлиги, энг асосийси, ҳуқуқ-
шунос сифатида олиб бораётган фа-
олияти партия ғояларини амали-
ётга жорий этишда ижобий самара 
бериши алоҳида таъкидланди.

Номзод судьялик фаолияти дав-
рида фуқароларнинг муаммола-
рини ўз вақтида ва адолатли ҳал 
қилганлиги билан аҳоли орасида 
адолатпарвар судья сифатида обрў 
қозонган. Номзоднинг лидерлик 
билим ва хислатларига, бошқарув 
лавозимларида узоқ йиллик таж
рибага эгалигидан келиб чиққан 

ҳолда, энг муҳими, “Адолат” пар
тия си мамлакатимиз тарихида 
Президентликка номзод сифатида 
аёл кишини илгари сурган би-
ринчи партия сифатида, бўлажак 
сайловларда ҳам бу ёндашувга со-
диқ қолаётганлиги барча деле-
гатлар томонидан қўллабқувват-
ланди.

Шунингдек, Қурултой кун тар-
тибидаги иккинчи масала юзаси-
дан Ўзбекистон Республикаси Пре-
зидентлигига “Адолат” социалде-
мократик партиясининг номзоди 
Робахон Махмудова ўз Сайловолди 
дастурининг мақсад ва вазифа-
лари, устувор йўналишларини Қу-
рултой қатнашчилари эътиборига 
ҳавола этди.

Номзод Сайловолди дастурида 
Ватанимиз тараққиёти йўлида 
ҳуқуқий демократик, ижтимоий 
давлат ва барча учун фаровонлик 
таъминланган адолатли фуқаро-
лик жамияти қуришнинг соци-
алдемократик моделини 
таклиф этди.

Махмудова Робахон 
Анваровнанинг  

ТАРЖИМАИ ҲОЛИ
Махмудова Робахон Анваровна 1958 йил 9 но-

ябрда Фарғона вилоятининг Фарғона туманида зи-
ёлилар оиласида туғилган. Миллати – ўзбек. Олий 
маълумотли, 1983 йилда Тошкент давлат универси-
тетининг “Ҳуқуқшунослик” факультетини тамомла-
ган.  

Меҳнат фаолиятини 1976 йилдан Фарғона вилоят 
судининг котиби вазифасида бошлаб, 1979-1983 
йилларда Фарғона шаҳар 1-сонли Давлат нота-
риал идорасининг нотариуси, 1983-1987 йилларда 
Фарғона вилоят Адлия бошқармаси бошлиғининг 
ўринбосари, 1987-1990 йилларда Фарғона вилоят 
партия қўмитасининг йўриқчиси, 1990-1999 йил-
ларда Фарғона вилоят Адлия бошқармаси бошлиғи-
нинг биринчи ўринбосари, 1999-2001 йилларда 
Фарғона вилоят судининг судьяси, 2001-2004 йил-
ларда Фарғона шаҳар судининг раиси, 2004-2008 
йилларда Ўзбекистон Республикаси Олий судининг 
судьяси, 2008-2013 йилларда Фарғона вилоят суди-
нинг раиси, 2013-2017 йилларда Фарғона юридик 
коллежининг ўқитувчиси вазифаларида ишлаган.

2017-2020 йилларда Фарғона вилояти Халқ қабул-
хонаси мудири, 2020 йил январь ойидан Олий Маж-
лис Сенатининг Фан, таълим ва соғлиқни сақлаш 
масалалари қўмитаси раиси лавозимларида фао-
лият олиб борган.

2020 йил 13 июлдан ҳозирга қадар Ўзбекистон 
Рес публикаси Олий суди раисининг биринчи ўрин-
босари – Маъмурий ишлар бўйича судлов ҳайъати 
раиси лавозимида ишлаб келмоқда.

Р.А.Махмудова фаолияти давомида мамлака-
тимизда одил судловни амалга ошириш, суд тизи-
мини ислоҳ этиш, судлар мустақиллигини таъмин-
лашга оид ислоҳотлар ташаббускори ва ижрочиси 
ҳисобланади. Шунингдек, жиноий жазоларни ен-
гиллаштириш, жазо тайинлашда адолатни таъмин-
лашга оид бир қатор Олий суд Пленуми қарорлари 
муаллифи.

Шунингдек, хотин-қизлар ҳуқуқларини ҳимоя қи-
лиш, бу борада қонунчиликни такомиллаштириш, 
маъмурий судларни ривожлантириш ва суд кор-
пусини малакали мутахассислар билан тўлдириш 
бўйича салмоқли ишларни амалга оширган.

Р.А.Махмудованинг бугунги кунгача 140 дан ор-
тиқ илмий ва оммабоп мақолалари чоп этилган. 
Шунинг дек, у судьялар учун 10 га яқин услубий қўл-
ланмалар муаллифи ҳисобланади.

2020 йилда “Фидокорона хизматлари учун” ор-
дени билан тақдирланган. Биринчи малака дара-
жали судья, жиноят ва маъмурий ҳуқуқ бўйича таж-
рибали мутахассисдир.

Р.А.Махмудова оилали, икки нафар фарзанди 
бор.

Баҳром АБДУҲАЛИМОВ, 
“Адолат” СДП Сиёсий Кенгаши раиси

Биз бугун мамлакатимиз ҳаёти, хусусан, партия-
миз учун ўта муҳим сиёсий жараён олдидан учрашиб 
турибмиз.

Маълумки, жорий йилнинг 9 июль куни мамлака-
тимизда муддатидан илгари Президентлик сайлови 
бўлиб ўтади.

Марказий сайлов комиссиясининг 2023 йил 10 
майда ўтказилган мажлисида йирик сиёсий жараён 
– Ўзбекистон Республикаси Президентининг мудда-
тидан аввал сайлов кампаниясига старт берилди.

Марказий сайлов комиссияси томонидан Прези-
дент сайлови сайлов қонунчилиги, умумэътироф 
этилган халқаро стандартларга мос, демократик 
тамойиллар асосида, очиқ ва ошкора ўтказилиши 
алоҳида қайд этилди.

Президент сайловида муносиб иштирок этиш, ўз 
номзодимизни кўрсатиш, сиёсий платформамизни 
амалга ошириш ва электоратимизни янада кўпай-
тириш ўта муҳим аҳамият касб этишини барчамиз 
яхши англаб турибмиз.

Бугун ишонч билан айтиш мумкинки, партия миз 
мафкуравий ва ташкилий жиҳатдан мус таҳкамланиб, 
омма орасида ўз ўрнига эга бўлиб бормоқда.

Хусусан, бугунги кунда партия сафида 573 мингдан 
зиёд аъзо бўлиб, улар 6 882 та бошланғич партия 
ташкилотларига бирлашган. Ўз навбатида, уларнинг 
фаолияти жойларда 208 та туман ва шаҳар, 14 та 
ҳудудий партия Кенгаши томонидан мувофиқлашти-
риб борилмоқда.

2019 йилдаги сайловлар натижасида Олий 
Мажлис Қонунчилик палатасида тўртинчи ўрин-
дан учинчи ўринга кўтарилишга, халқ депутатлари 
маҳаллий Кенгашларида эса депутатларимиз сони 
салмоқли даражада ошишига эришдик.

Барчамизга маълумки, “Сиёсий партиялар тўғри-
сида”ги қонуннинг 12-моддасида сиёсий партиялар 
Ўзбекистон Республикаси Президенти, давлат ҳоки-
мияти органлари сайловларида иштирок этиши ка-
фолатланган.

“Адолат” социал-демократик партияси ҳам қо-
нунчиликда белгиланган ушбу ваколатлардан тў-
лиқ фойдаланган ҳолда сайловда ўз номзоди билан 
фаол иштирок этиши тўғрисида партиянинг навбат-
дан ташқари XI Пленумида қарор қабул қилди.

Сайловда иштирок этиш партиянинг дастурий ғоя 
ва вазифаларини амалга ошириш, мамлакатимизда 
олиб борилаётган ижтимоий-иқтисодий ислоҳотлар 
ва кучли фуқаролик жамиятининг ривожланишига 
ҳисса қўшиш, яна бир бор партиямизнинг халқимиз 

орасида танилувчанлигини оширишга асос бўлиб 
хизмат қилади.

Юқоридагилардан келиб чиқиб, муддатидан ил-
гари Президентлик сайловида фаол иштирок этиш 
учун бор куч ва имкониятларимизни сафарбар 
этишга ва партиянинг барча бўғинларини фаол 
иштирок этишга чақираман.

Партиямиз фаоллари, депутатлик корпуси вакил-
лари билан чуқур маслаҳатлашиб, узоқ фикрлашиб 
Маҳмудова Робахон Анваровна номзодига 
тўхталган эдик. 22

МАЈСАД — ҐУЈУЈИЙ ДАВЛАТ МАЈСАД — ҐУЈУЈИЙ ДАВЛАТ 
БАРПО ЭТИШ, АДОЛАТЛИ БАРПО ЭТИШ, АДОЛАТЛИ 
ФУЈАРОЛИК ЖАМИЯТИ ЈУРИШФУЈАРОЛИК ЖАМИЯТИ ЈУРИШ

Сайлов — биз учун Сайлов — биз учун 
катта имконияткатта имконият

11 Дастурда, хусусан, инсон, 
унинг ҳуқуқлари, эркинлик
лари ва қонуний манфаат-
лари давлат ва жамиятнинг 

энг юксак қадриятлари экан-
лиги тан олиниб, жамият ва 
давлат ҳаётининг барча жабҳа-
ларида ҳар бир инсоннинг фа-
ровон ҳаёт кечириши учун за-
рур шартшароитлар яратиш, 
ижтимоий адолат ва қонун усту-
ворлигини таъминлаш, Ўзбекис
тоннинг эркинлик, имкониятлар 
тенглиги, адолатлилик, бирдам-
лик, ижтимоий ҳимоя ва масъу-
лият тамойиллари ҳукмронлик 
қиладиган, инсонларнинг кескин 
табақаланишига йўл қўйилмай-
диган кучли ижтимоий давлат 
сифатида, аҳолининг юқори тур-
муш даражасига эга ривожлан-
ган давлатлар қаторига қўши-
лишига эришиш каби вазифа ва 
мақсадларга алоҳида эътибор қа-
ратилган.

Бундан ташқари, халқ дав-
лат ҳокимиятининг бирданбир 
манбаи эканлиги ҳақидаги конс
титуциявий принцип давлат 
сиё сатининг устувор йўналиши 
эканлиги таъкидланиб, халқ ҳо-
кимиятининг ёрқин тимсоли 
бўлмиш вакиллик демократия
 си институтининг роли ва аҳа-
миятини янада ошириш, мамла-
кат иқтисодиётининг барқарор 
ривожланишини таъминлаш, 
жамиятнинг инновацион, ин-
теллектуал салоҳиятини рўёбга 
чиқариш ва инсон капиталини 
ривожлантириш, ҳар бир инсон 
фаровонлигининг гарови бўл-
миш тинчлик ва хавфсизликни 
таъминлаш, фуқаролар тотув-
лиги, миллатлараро ва динлар
аро бағрикенгликни мустаҳкам-
лаш, ҳар томонлама мувозанатли, 
ўзаро манфаатли ва конструктив 
ташқи сиёсат олиб бориш масала-
лари кўзда тутилган.

Номзодимизнинг Сайловолди 
дастури ўнта йўналишдан ибо-
рат бўлиб, ҳуқуқий давлат қу-
риш, ижтимоий адолатни қарор 
топтириш, миллий иқтисодиёт-
нинг барқарор ўсишини таъмин-
лаш, илмфан, инновациялар ва 
таълим соҳасининг барқарор ри-
вожини кафолатлаш, аҳоли са-
ломатлигини кучайтириш, жа-
мият барқарор ривожланишини 
таъминлаш, экология ва атроф
муҳитга эътиборни кучайти-
риш, фуқаролик жамияти, аёл 
ва оиланинг жамиятдаги ўр-
нини кучайтириш, юксак маъ-

навиятли жамият барпо этиш, 
тинч ликсевар, адолатли ва 
прог рессив ташқи сиёсат олиб 
бориш каби вазифалар шулар 
жумласидандир. 

Шунингдек, номзод дастури-
дан инсон ҳуқуқларини таъмин-
лаш учун янги имкониятлар яра-
тиш, қонунларни тўғридантўғри 
ишлайдиган механизмлар билан 
қабул қилиш каби устувор вази-
фалар ўрин олган.

Номзод Сайловолди дас турида 

фуқароларни ижтимоий ҳимоя 
қилиш ва бу йўналишда тад-
биркорлик субъектларини қўл-
лабқувватлаш бўйича “Ижти-
моий давлат – 2030” дастурини 
ишлаб чиқиш, шунингдек, “Тиб-
бий ёрдамнинг кафолатлан-
ган ҳажми тўғрисида”ги қо-
нун қабул қилиш зарурати каби 
таклифларни илгари сурди.

Номзод дастурида қишлоқ 
хўжалиги бўйича ҳам бугунги 
кунда эътибор қаратиш ке-

рак бўлган йўналишлар хусу-
сида таклифлар илгари сурилди. 
Жумладан, ишлаб чиқаришни 
илмий асосда ташкил этиш, фан 
ва амалиётнинг ўзаро уйғун-
лигини таъминлаш, яқин ке-
лажакда Ўзбекистоннинг аграр 
соҳадаги улкан имкониятларини 
рўёбга чиқариш, қишлоқ иқти-
содиётини инновацион ривож
лантириш ва давлат томонидан 
қўллабқувватлаш кўламини 
кенгайтириш, соҳани суғурта-

лашнинг янги механизмларини 
амалга ошириш ҳамда ҳуқуқий 
асосларини такомиллаштириш, 
жумладан, «Қишлоқ хўжалиги 
таваккалчиликларини суғурта-
лаш тўғрисида»ги қонунни қабул 
қилиш каби бир қатор таклифла-
рини берди.

Саноат ишлаб чиқаришининг 
ва умуман, миллий иқтисодиёт-
нинг қон томири ҳисобланмиш 
йўл инфратузилмасини яхши-
лаш, йўлсозлик соҳасида бажа-
рилаётган ишларнинг сифати 
устидан жамоатчилик назора-
тини ўрнатиш, бу соҳада илмий 
тадқиқотларимиз ютуқларидан 
кенг фойдаланиш ҳамда олим-
ларни рағбатлантириш тизи-
мини йўлга қўйиш каби вазифа-
лар ҳам номзоднинг дастуридан 
ўрин олган.

Бугунги кунда рақамли тех-
нологияларнинг давлатимиз 
ривож ланишига ҳиссаси жуда 
катта ҳисобланади. Шу сабабли, 
номзод ўз Сайловолди дастурида 
“Рақамли иқтисодиётда аҳоли 
бандлигини таъминлаш концеп-
цияси – 2030” дастурини ишлаб 
чиқиш ва амалиётга жорий этиш 
зарур деб ҳисоблашини қайд 
этиб ўтди.

Номзод ўзининг Сайловолди 
дастури билан таништириш да-
вомида мамлакатнинг саноат 
салоҳиятини ошириш ва ҳудуд-

МАЈСАД – ҐУЈУЈИЙ ДАВЛАТ БАРПО ЭТИШ, МАЈСАД – ҐУЈУЈИЙ ДАВЛАТ БАРПО ЭТИШ, 
АДОЛАТЛИ ФУЈАРОЛИК ЖАМИЯТИ ЈУРИШАДОЛАТЛИ ФУЈАРОЛИК ЖАМИЯТИ ЈУРИШ

ларни изчил ривожлантиришда 
кичик саноат зоналари, иқти-
содий ва саноат кластерлари-
нинг муҳимлигини инобатга 
олиб, ушбу соҳанинг ташки-
лийҳуқуқий асосларини янада 
мустаҳкамлаш мақсадида “Ки-
чик саноат зоналари тўғрисида” 
қонун қабул қилиш зарурияти ва 
давлат бюджети даромадлари ва 
харажатларининг шаффофлигини 
таъминлаш, бунда барча жараён-
ларни рақамлаштириш керакли-
гини алоҳида таъкидлаб ўтди. 

Номзоднинг Сайловолди дас
туридан ўрин олган барча маса-
лалар Қурултой қатнашчилари 
томонидан атрофлича муҳокама 
қилинди ва делегатлар томони-
дан қўллабқувватланди.

Сўзга чиққанлар номзоднинг 
Сайловолди дастури бўйича ўз 
фикрмулоҳазаларини билдириб, 
ундаги айрим масалаларга эъти-
бор қаратишди. 

Хусусан, Ўзбекистон Респуб
ликасининг Соғлиқни сақлаш 
кодекси лойиҳасида фуқаролар 
соғлиғини сақлашнинг асосий 
принципларини аниқ белгилаш, 
соғлиқни сақлаш соҳасида инсон 
ҳуқуқларига риоя қилиш; аҳоли-
нинг барча қатламлари тиббий 
ёрдамдан баҳраманд бўлишини 
таъминлаш каби масалаларга 
изчил эътибор қаратиш лозим-
лиги, шу билан бирга, тиббиёт 
ходимларининг мақомини қо-
нун билан белгилаш, уларнинг 
ижтимоий ҳимоясини кучайти-
риш ва уларга нисбатан турли 
тазйиқларнинг олдини олиш ва 
бу борада қонунчиликни янада 
такомиллаштириш таклифлари 
ҳақиқатан бугунги кунда эъти-
бор қаратишимиз лозим бўлган 
йўналишлар эканлиги эътироф 
этилди.

Муҳокамалар якунида Ўз-
бекистон Республикаси Прези-
дентлигига Махмудова Робахон 
Анваровнанинг номзодини кўр-
сатиш ҳақидаги таклиф ва улар-
нинг Сайловолди дастури Қурул-
той делегатлари томонидан бир 
овоздан қўллабқувватланди. 
Шунингдек, номзоднинг Сайлов
олди дастурини кенг аҳолига ет-
казиш партия фаоллари олдида 
турган муҳим масала эканлиги 
қайд этилди.

Қурултой кун тартибидаги 
барча масалалар юзасидан 
тегиш ли қарорлар қабул қи-
линди. 

“Адолат” СДП Матбуот хизмати

Президент лавозимига номзодимиз 
юксак талабларга жавоб берадиган, ва-
танпарвар, фидойи, талаб чан ва жон-
куяр, ташаб бускор инсон сифатида 

ўзини кўрсатган, шунингдек, адолат, тенглик 
ва қонунийликни ўзининг ҳаётий шиорига, 
фаолиятининг мазмунига айлантирган шахс 
эканлигини унинг иш фаолияти яққол кўрса-
тиб турибди.

Партиямизнинг бош мақсади – мамлака-
тимизда ҳуқуқий давлатни барпо этиш, адо-
латли фуқаролик жамиятини қуриш ҳисобла-
нади.

Номзодимиз бутун ҳаёти давомида 
партия мизнинг бош ғояси бўлган адолат ва 
қонун устуворлигини таъминлаш йўлида са-
марали меҳнат қилиб келган. Ҳуқуқшунослар 
орасида жуда катта обрў-эътиборга эга ин-
сон.

У тажрибали ҳуқуқшунос сифатида кўп 
йиллардан буён партиямизга яқиндан ёрдам 
бериб келади. Албатта, судья бўлганлиги 
учун тўғридан-тўғри партиямизнинг сиё-
сий фаолиятида иштирок этмаган. Аммо 
бутун умрини адолатни таъминлашга фидо 
қилган.

Сизларга маълумки, хотин-қизлар Ўзбе-
кис тон аҳолисининг ярмини ташкил этади. 
Инсоннинг энг муҳим ҳақ-ҳуқуқларидан 
бири бўлган гендер тенглик жамиятда 
тинчлик ва тотувликни таъминлашда, 
барқарор ривожланишда, инсон салоҳия-
тини тўлиқ рўёбга чиқаришда муҳим ўрин 
тутади.

Шунинг учун ҳам аёлларнинг ҳурмат ва 
эътиборда бўлиши, хотин-қизларни давлат 
ва жамият ҳаётига фаол жалб қилиниши 
юқори самарадорлик ва иқтисодий ўсишга 
олиб келиши исбот талаб қилмайдиган 
ҳақиқатдир.

Дарҳақиқат, бугун юртимизда аёллар 
ҳуқуқини ҳимоя қилиш, уларнинг жамият-

даги нуфузини ошириш давлат сиёсати да-
ражасига кўтарилди. Бу янгиланган Конс-
титуциянинг 58-моддасида ҳам ўз аксини 
топди.

Бугун республикамизнинг давлат ва 
жамоат ташкилотлари тизимида 1 минг 
400 нафарга яқин хотин-қизлар раҳбар-
лик лавозимларида фаолият олиб бо-
ришмоқда.

Уларнинг улуши соғлиқни сақлаш ва ижти-
моий хизматлар соҳасида 82 фоизни, илм-
фан, таълим-тарбия, маданият ва санъат 
соҳаларида 72 фоизни, қишлоқ хўжали-
гида 45 фоизни, саноатда 38 фоизни таш-
кил этмоқда. Бу, аввало, аёлларимизнинг 
ҳамма соҳаларда фаол эканлигидан ҳамда 
хотин-қизларнинг ўзи севган касби билан 
шуғулланиши учун давлат томонидан барча 
шарт-шароитлар яратиб берилаётганидан 
далолат беради.

Ўйлайманки, мамлакатимиз тарихида 
Президентликка номзод сифатида аёл ки-
шини илгари сурган биринчи партия сифа-
тида, партиямиз бўлажак сайловларда ҳам 
бу ёндашувга содиқ қолади.

Шунинг учун, “Адолат” партиясидан 
аёл, етук ҳуқуқшунос, тажрибали раҳбар 
номзодни тавсия этиш адолатли қадам 
бўлади, деб ҳисоблаймиз.

Энди, номзодимизнинг ҳаёт йўли ва фао-
лияти ҳақида айтиб ўтмоқчиман.

Махмудова Робахон Анваровна – 1958 
йилда Фарғона вилоятининг Фарғона тума-
нида, зиёли оиласида туғилган. Миллати 
ўзбек, партиясиз, оилали, икки нафар фар-
занди бор.

Маълумоти олий, 1983 йилда Тошкент 
давлат университетини тамомлаган. Мута-
хассислиги ҳуқуқшунос.

Номзодимиз адлия, суд ва ҳуқуқий таълим 
тизимида 45 йилдан ортиқ вақт давомида уз-
луксиз ишлаб келмоқда.

Сайлов — биз учун Сайлов — биз учун 
катта имконияткатта имконият
11 Номзод ўз иш фаолиятини 1976 йилда 

Фарғона вилоят судининг котибалигидан 
бошлаган, суд тизимини энг қуйидан била-
диган, фуқароларнинг муаммолари билан 
тўғридан-тўғри ишлаган адолатли судья си-
фатида танилган.

1979-1983 йиллар мобайнида Фарғона 
шаҳар Давлат нотариал идорасининг 
нотариуси бўлиб ишлаган. Айнан шу 
даврда нотариал ҳаракатларни тўғри 
расмийлаштириш бўйича бир қатор услу-
бий қўлланмалар муаллифи бўлган, унинг 
амалий тажрибаси республикада омма-
лаштирилган.

1983-1999 йилларда Фарғона вилоят Ад-
лия бошқармаси бошлиғининг ўринбосари, 
биринчи ўринбосари лавозимларида фа-
олият кўрсатган. Ушбу даврда жойларда 
адолатни таъминлаш, аҳолининг оғирини 
енгил қилиш, адлия идоралари обрўсини 
кўтаришга шахсий ҳиссасини қўшганлиги 
билан адлиячилар орасида ҳурмат қозон-
ган.

Номзодимизга партия тизими ҳам бегона 
эмас, у киши 1987-1990 йилларда Фарғона 
вилоят партия қўмитасининг йўриқчиси бў-
либ ишлаган. Партия тизимини ич-ичи дан 
биладиган сиёсий етук шахслардан ҳисобла-
нади.

1999 йилдан бошлаб Робахон Анваров-
нанинг фаолияти ижро ҳокимиятидан суд 
ҳокимиятига ўтиш билан давом этган. Хусу-
сан, 1999-2004 йилларда Фарғона шаҳар ва 
вилоят судининг судьяси бўлиб, 2004-2008 
йилларда Ўзбекистон Республикаси Олий 
судининг судьяси, 2008-2013 йилларда Жи-
ноят ишлари бўйича Фарғона вилоят суди-
нинг раиси лавозимларида фаолият олиб 
борган.

Биласизлар, судьялик жуда оғир касб, 
судья ҳам қонун, ҳам адолат устуворлигини 
таъминлаши, қолаверса, ўз қароридан одам-

ларни рози қилишдек мураккаб вазифани ба-
жариши керак. Ана шундай оғир ва шарафли 
касбда узоқ йил ишлаш одамдан жуда катта 
билим, салоҳият, ирода ва матонат талаб қи-
лади.

Энг муҳими, у халқ орасида адолатли 
судья сифатида танилган, бу, энг аввало, 
номзодимизнинг, қолаверса, партиямизнинг 
юту ғидир.

Номзодимиз суд тизимини ислоҳ этиш, 
судлар ва судьялар мустақиллигини таъ-
минлашга оид ислоҳотлар ташаббускори ва 
ижрочиси ҳисобланади. Унинг судларни их-
тисослаштириш, туман ва шаҳарларда маъ-
мурий ва иқтисодий судларни ташкил этиб, 
судларни одамларга яқинлаштириш ташаб-
буси қўллаб-қувватланган ва амалиётда са-
марали ишламоқда.

У жиноий жазоларни енгиллаштириш, 
жазо тайинлашда адолатни таъминлашга 
оид бир қатор Олий суд Пленумларининг қа-
рорлари муаллифи ёки ҳаммуаллифи бўл-
ган.

Шунингдек, Фарғона юридик коллежи-
нинг ўқитувчиси, Фарғона вилоятидаги Халқ 
қабулхонасининг мудири, Олий Мажлиси 
Сенатининг Фан, таълим ва соғлиқни 
сақлаш масалалари қўмитаси раиси ла-
возимларида ҳам фаолият юритган. 
Ушбу давр да номзодимиз ўзини халқимиз-
нинг дарду ташвишларини ичидан ва яқин-
дан биладиган, уларнинг кўплаб мурожаат-
ларини ижобий ҳал қилган жонкуяр раҳбар 
сифатида намоён қилган.

Номзодимиз 2020 йилдан ҳозирга қадар Ўз-
бекистон Республикаси Олий суди раисининг 
биринчи ўринбосари – Маъмурий судлов 
ҳайъатининг раиси лавозимида ишлаб келган. 
Бугунги кунда қонунчилигимизга ҳамда Р.Маҳ-
мудованинг аризаларига мувофиқ судьялар 
олий малака ҳайъати қарори билан унинг су-
дьялик ваколатлари тўхтатилган.

Мамлакатимизда маъмурий судлар таш-
кил этилганлигига эндигина 5 йилдан ор-
тиқ вақт бўлган бўлса-да, ҳозирда одам-
лар билан давлат органлари ўртасидаги 
жуда кўп лаб муаммоларни ҳал этиш бўйича 
катта амалиёт шаклланди. Бунда номзоди-
мизнинг шахсий ҳиссалари жуда катта, ал-
батта.

Номзод фаолияти давомида мамлакати-
мизда хотин-қизлар ҳуқуқ ва эркинликларини 
ҳимоя қилиш, бу борада қонунчиликни та-
комиллаштириш, шунингдек, суд корпусини 
малакали кадрлар билан тўлдириш бўйича 
салмоқли ишларни амалга оширган. 140 дан 
ортиқ илмий ва оммабоп мақолалари чоп 
этилган. Шунингдек, у судьялар учун 10 га 
яқин услубий қўлланмалар муаллифи ҳи-
собланади. 2020 йилда “Фидокорона хиз-
матлари учун” ордени билан тақдирлан-
ган.

Сизларнинг эътиборингизни яна бир ма-
салага қаратмоқчиман. Сайлов кодексимизга 
кўра сиё сий партия Ўзбекистон Респуб
ликаси Президентлигига партия аъзоси 
бўлмаган шахсни номзод этиб кўрсатишга 
ҳақли.

Шу нуқтаи назардан Р.Маҳмудовани Пре-
зидентликка номзод сифатида кўрсатишга 
тўлиқ қонуний асосларимиз мавжуд.

Умуман олганда, ривожланган демокра-
тик давлатларда ҳам Олий суд судьялари, 
раислари Президентликка номзод бўлган 
амалиёти мавжуд. Масалан, АҚШда бир 
неча маротаба Олий суд раиси ёки унинг 
ўринбосари Президентликка номзод си-
фатида кўрсатилган. Бизда ҳам бундай 
амалиётнинг қўлланилиши муҳим амалий 
аҳамиятга эга бўлиб, демократик жараён-
ларни чуқурлаштиришга хизмат қилади.

Сайлов қонунчилигида катта аҳамиятга 
эга бўлган имзо тўплаш жараёнида ҳам ном-
зодимизни қўллаб-қувватлаб 230 мингга яқин 
фуқароларимизнинг имзолари йиғилганлиги 
юқоридаги фикримизнинг далилидир.

Сўзимнинг сўнггида алоҳида таъкид
лаб ўтмоқчиманки, Робахон Анваровна 
бизнинг партиямиздан номзод бўлишга ҳар 
томонлама лойиқ инсон. Ишончим комил, 
у киши партиямиз ғояларини илгари су-
ришда бор куч ва имкониятини, билим 
ва тажрибасини сафарбар этади. Сай-
лов кампаниясида муносиб иштирок 
этиб, партиямиз ишончини оқлайди.

Юқоридагилардан келиб чиқиб, барчан-
гиздан тавсия этилаётган номзод Махму-
дова Робахон Анваровнани қўллаб-қувват-
лашингизни сўраб қоламан.

МАЪРУЗАСИМАЪРУЗАСИ
Ассалому алайкум, ҳурматли Қурултой 

делегатлари ва иштирокчилари!
Президентликка номзод сифатида Сиз-

нинг муҳокамангизга ўз Сайлов олди дас-
турим лойи ҳасини ҳавола этишга ижозат 
бергайсизлар.

Дастур ўнта йўналишдан иборат бўлиб, 
унда ҳуқуқий давлат, ижтимоий адолатни қа-
рор топтириш, фуқаролик жамиятини барпо 
этиш, иқтисодиёт, таълим ва илм-фан, 
соғлиқни сақлаш, экология, оилани мус-
таҳкамлаш, юксак маънавиятли жамият қу-
риш, тинчликсевар ташқи сиёсат йўналиш-
лари қамраб олинган.

Унинг қарийб бешдан бир қисми ҳозир 
мен тўхталиб ўтмоқчи бўлган, Адолат пар-
тиясининг бош ғоясини ташкил қилувчи 
Ҳуқуқий давлат қуришга оид биринчи йўна-
лишга тўғри келади.

Биринчи йўналишда
ҲУҚУҚИЙ ДАВЛАТ ҚУРИШ – 
ПИРОВАРД МАҚСАДИМИЗ

Халқимиз маъқуллаб берган Конститу-
цияда илк бор Ўзбекистон Рес публикаси 
ҳуқуқий давлатдир, деган қоида ўз ифода-
сини топди.

Эндиликда Конституциямизда мус таҳ-
камланган мазкур ғоя ва нормаларни ҳаётга 
тўла татбиқ этиш, жамиятда қонун ва адо-
лат устуворлигини, инсон ҳуқуқ ва манфа-
атлари, унинг қадр-қимматини янада сама-
рали таъминлаш борасида изчил ва ком
п лекс чоратадбирлар кўрилиши лозим.

Бош қомусимизда инсон ҳуқуқлари кафо-
латларига оид нормалар ҳам уч ярим баро-
бар кўпайтирилди. Бу эса барча соҳаларда 
қонун устуворлигини таъминлаш энг устувор 
вазифамиз бўлиши лозимлигини англатади.

Негаки, қонун устувор бўлган жамиятда 
тинчлик ва осойишталик ҳукм суради, та-
раққиётнинг барқарор ва бардавомлиги таъ-
минланади, халқнинг давлат сиёсатига ва 
келажакка бўлган ишончи ортади, фуқаро-
ларнинг Ватан тақдирига дахлдорлик туй-
ғуси юксалади.

Шу нуқтаи назардан, биз “Қонун усту-
ворлиги – адолатли жамият қуришнинг 
муҳим шарти!” деган тамойилни жамият-
нинг ҳар бир аъзоси, айниқса, мансабдор 
шахслар фаолиятининг муҳим қоидасига ай-
лантиришга интиламиз. 

Биз учун олий қадрият бу – инсон, унинг 
ҳуқуқ ва эркинликларидир!

Инсон ҳуқуқ ва эркинликларини таъмин-
лаш, ҳар бир шахснинг қадр-қимматини 
эъзозлаш эркин ва адолатли жамиятнинг 
ажралмас хусусиятидир.

Инсон ҳуқуқ ва эркинликларини 
ишонч ли ҳимоя қилиш учун, биз судлар 
адолат қўрғони бўлиши тарафдоримиз! 

Бу борада, аввало, судлар мустақилли-
гини таъминлаш мақсадида судьяларнинг 
халқ депутатлари Кенгашларига ахборот бе-
риш амалиётини бекор қилишни илгари су-
рамиз.

Судьялар сонини кўпайтириш, уларнинг 
ихтисослашувини янада кенгайтириш, жум-
ладан, оилавий, меҳнат, интеллектуал мулк, 
вояга етмаганлар ҳуқуқларини ҳимоя қи-
лишга оид низолар бўйича ихтисослашти-
рилган судьялар корпусини шакллантириш 
масалалари диққат марказимизда бўлади.

Қонун асосида яшаш ҳаёт тарзимизга 
айланиши зарур. Бунинг учун, энг аввало, 
Конс титуция ва қонунларнинг устунлигини 
таъминлашимиз шарт. 

Бу борада Конституциямизда илғор 
ҳуқуқий механизмлар кўзда тутилган бўлиб, 
биз давлат хизматига ишга кирадиган ҳар 
бир ходимни Конституцияни билиш бўйича 
синовдан ўтказиш лозим, деб ҳисоблаймиз. 

Шу билан бирга, суд ва ҳуқуқни муҳофаза 
қилувчи органдан “қочиш” стереотипини туб-
дан ўзгартиришимиз керак. 

Шундай маданият шакллантиришимиз ке-
ракки, токи ҳеч бир инсон у ёки бу ҳуқуқбу-
зарликнинг гувоҳи бўлса, уни кўрмаганга ол-
маслиги, балки ҳуқуқни муҳофаза қилувчи 
органга хабар қилиш шарафли фуқаролик 
бурчи эканлигини анг лаши лозим.

Бунинг учун ҳуқуқбузарликка гувоҳ бўл-
ган одамни суд ва тергов органларига 
овора қилиб чақиравермасдан, замонавий 
рақамли технологиялардан кенг фойдала-
ниш ва уларни рағбатлантириш каби усул-
лардан фойдаланишни таклиф этамиз.

Шу билан бирга, суд ва ҳуқуқни муҳофаза 
қилувчи органларнинг иш услубини ўзгарти-
риш, хусусан, улар фаолиятидаги ҳали-ҳа-
нуз сақланиб қолаётган айрим эскича ёнда-
шувларни бартараф қилиш, янада аниқ ай-
тадиган бўлсак, жазолаш ғоя сидан адолат, 
тенглик, эркинлик ғояларига ўтиш зарур, деб 
ҳисоблаймиз.

Маълумки, инсон ҳуқуқларини таъмин-
лаш ва уни муносиб ҳимоя қилишда адво-
катура институтининг ўрни ва роли беқиёс-
дир. Шу боис, одил судловни таъминлашда 
адвокатга берилган ҳуқуқларни қайта кўриб 
чиқиш, уларга касбий вазифаларини сама-
рали бажариши учун қўшимча ваколатлар 
бериш зарур. 

Адвокатура институтини ривожлантириш 

томон яна илдам қадамлар қўйиш керак, 
судьянинг суд процессидаги ролини босқич-
ма-босқич камайтириб бориб, у асосан то-
монлар ўртасидаги келтириладиган далил-
ларни баҳолашга урғу бериши керак.

Биз адвокатура фаолиятига замонавий 
ахборот-коммуникация технологияларини 
янада кенгроқ жорий этиш йўлидан бора-
миз. Айниқса, адвокатура, суд ва ҳуқуқни 
муҳофаза қилувчи органлар ҳамда бошқа 
давлат органлари ўртасида электрон маъ-
лумот алмашинувини янада яхшилаш чора-
ларини кўрамиз.

Биз коррупциядан холи жамият йўлида 
халқимиз билан биргаликда курашни да-
вом эттиришимиз лозим. Мақсадимиз – 
давлат бошқарувининг барча соҳаларида, 
жумладан, суд тизими ва ҳуқуқни муҳофаза 
қилиш идоралари фаолиятида, таълим ва 
соғлиқни сақлаш, қурилиш ва бошқа соҳа-
ларда коррупцияни йўқ қилишдир. 

Аҳоли, хусусан, ёшлар ўртасида корруп-
цияга қарши муросасиз муносабатда бўлиш 
муҳити ва маданиятини шакллантириш, дав-
лат органлари ва мансабдор шахслар фао-
лиятига “Тоза қўллар” сиё сатини сингди-
риш, қонун устуворлигини таъминлаш чора-
ларини кўрамиз.

Ҳукумат аъзоси бўлган ижро этувчи ҳоки-
мият органи раҳбари ўзи раҳбарлик қилаёт-
ган соҳага ажратилган маблағларни сама-
рали ва мақсадли ишлатиш бўйича, биринчи 
навбатда, ўзи шахсан жавоб берадиган ти-
зим жорий қилинишини қўллаб-қувватлай-
миз.

Коррупцияга қарши курашиш нафақат 
давлат органлари ва ҳуқуқни муҳофаза 
этиш тузилмаларининг вазифаси, балки бу-
тун жамиятнинг бурчи эканлигини эътироф 
этиб, жамиятда коррупцияга нисбатан мут-
лақо муросасизлик маданиятини шакллан-
тиришга қаратилган тизимли чора-тадбир-
ларни ишлаб чиқамиз ва кенг оммага етка-
зиш борасида самарали тарғибот ишларини 
ташкил қиламиз.

Асосий шиоримиз – Адолатли кела-
жакни танлаймиз!

Биз инсон ҳуқуқларини таъминлаш учун 
янги имкониятларни очиш тарафдоримиз. 

Биз парламентаризм ва парламент демо-
кратиясини янада ривожлантириш йўлида 
қуйидаги чора-тадбирларни амалга оши-
ришни муҳим деб биламиз: 

- тадбиркорлик субъектларига қўшимча 
харажатлар юклайдиган барча қоидаларни 
фақат қонунлар орқали қабул қилинишига 
эришиш;

- қонунларни тўғридан-тўғри ишлайдиган 
механизмлар билан қабул қилиш, қонуности 
ҳужжатларни камайтириш ва уларнинг қо-
нунларга мослиги бўйича парламент қўми-
талари назоратини кучайтириш; 

- парламент фаолиятида тадбиркорлик 
субъектлари ишига аралашмаслик, уларга 
оид масалаларни ижро органларидан талаб 
қилиш;

- депутатларнинг иш вақтининг ярмини, 
албатта, ўз сайловчилари ёнида ўткази-
шини белгиловчи тартибни жорий этиш 
керак, улар аҳоли билан бирга ишласин;

- қўмиталарнинг раиси ва раис ўринбо-
сари битта партиядан бўлишини тақиқлаш.

Маҳаллий ижроия ҳокимияти органлари 
устидан депутатлик назоратини кучайти-
риш орқали халқ депутатлари маҳаллий 
Кенгашларининг ролини ошириш мумкин. 

Ушбу йўналишда давлатда бошқарув ин-
тизомини сақлаб қолиш мақсадида халқ де-
путатлари вилоят, туман, шаҳар Кенгашлари 
депутатлари ҳокимларга нисбатан ишонч-
сизлик билдириш ҳуқуқига эга бўлиши керак.

Биз маҳаллий давлат ҳокимияти орган-
лари фаолиятини тартибга солувчи қонунчи-
лик ҳужжатларини тўлиқ хатловдан ўткази-
либ, такомиллаштирилиши тарафдоримиз.

Маҳаллий бюджет маблағларидан сама-
рали ва оқилона фойдаланишни таъмин-
лаш учун ушбу маблағлар ҳисобидан молия-
лаштирилаётган штатлар сонини мақбул-
лаштириш бўйича ташаббусларни илгари 
сурамиз.

Давлат бошқарув органлари ёки улар 
мансабдор шахсларининг қонунга хилоф қа-
рорлари, ҳаракатлари ёки ҳаракатсизлиги 
туфайли етказилган зарарнинг ўрни давлат 
томонидан қопланиш тартиб-таомиллари ўз 
аксини топган “Давлат компенсацияси тўғри-
сида”ги қонун лойиҳасини ишлаб чиқамиз.

Биз давлат бошқарувида очиқлик ва шаф-
фофликни таъминлаш, унда фуқаролар 
иштирокини кенгайтиришнинг замонавий ва 
самарадор усулларини жорий қилиш тараф-
доримиз.

Бу борада адолатли жамият ва ҳуқуқий 
давлат қуришнинг барча жабҳаларида қо-
нунчилик ва инсонпарварлик тамойилла-
рига амал қилиш учун жамоатчилик назора-
тини кучайтириш катта аҳамият касб этади. 

Биз йўл ҳаракати қоидаларини мунтазам 
бузганлик учун жазоларни кучайтириш, шу 
жумладан, умрбод ҳайдовчилик ҳуқуқидан 
маҳрум қилиш зарур, деб ҳисоблаймиз.

Маълумки, давлат органлари томонидан 
инсонга нисбатан қўлланиладиган ҳуқуқий 

таъсир чоралари мутаносиблик принци-
пига асосланиши ва қонунларда назарда 
тутилган мақсадларга эришиш учун етарли 
бўлиши лозимлиги Конституциямизнинг 
20-моддасида муҳим қоида сифатида мус-
таҳкамлаб қўйилди. 

Биз у ёки бу ҳуқуқбузарлик жарима ёки 
бошқа жазонинг миқдорини ошириш билан 
эмас, балки жазодан кўзланган мақсадга 
эришилганлиги ва адолатли ҳал қилинган-
лиги билан олди олиниши керак, деб ҳисоб-
лаймиз.

Шунингдек, жарималар ҳуқуқбузарлик-
нинг ижтимоий хавфлилигига қараб белги-
ланиши зарур.

Конституциямизда ҳеч ким суд қарори-
сиз 48 соатдан ортиқ ушлаб турилиши мум-
кин эмаслиги белгиланди ва эркинликни 
чеклашга фақат суд қарори асосида йўл 
қўйилиши ҳақидаги қоида мустаҳкамланди. 

Айбланувчига ўзига қарши кўрсатма бер-
маслик, яъни “сукут сақлаш” ҳуқуқи биринчи 
марта алоҳида белгилаб қўйилди. Адвокат-
лар мақоми оширилиб, уларнинг терговчи ва 
прокурор билан тенг ваколатга эга эканлиги 
қайд этилди.

Биз Асосий қонунимизга киритилган ушбу 
илғор нормаларни ҳаётимизга изчиллик би-
лан тадбиқ этамиз. Бунинг учун суд-ҳуқуқ 
идораларининг кадрлар салоҳиятини яхши-
лашга бирламчи эътибор қаратамиз. 

Ушбу йўналишда, энг аввало, терговчи, 
прокурор, судья, адвокатларнинг билим 
ва малакасини юксалтиришга, аҳолининг 
ҳуқуқий маданиятини оширишга ҳаракат қи-
ламиз.

Иккинчи йўналишда
ИЖТИМОИЙ АДОЛАТНИ 

ҚАРОР ТОПТИРАМИЗ

Барча соҳаларда ижтимоий адолатни қа-
рор топтириш биз учун муҳим.

Биз анъанавий социал-демократиянинг 
ижтимоий адолат тамойили ва кенг кўламли 
дастурларнинг амалга оширилишини таъ-
минлайдиган кучли ижтимоий давлат сиёса-
тини қўллаб-қувватлаймиз.

Меҳнат қонунчилиги устуворлигига, хо-
димлар ҳуқуқлари тўла таъминланиши та-
рафдоримиз. Аҳоли бандлигини таъмин-
лаш, янги иш ўринларини яратиш, аҳолининг 
реал даромадларини оширишга алоҳида 
эътибор қаратамиз.

Конституциямизга кўра ҳар бир инсон уй-
жойга эга бўлишга ҳақли. Ушбу конституция-
вий қоидани таъминлаш учун биз ўзининг 
даромади билан уй-жойли бўлиш имкония-
тига эга бўлмаган фуқаролар учун қўшимча 
имкониятларни излаймиз.

Биз мамлакатимизда ишлаётган ёлланма 
ва мавсумий ишчиларга кенг шароитлар 
яратиб берамиз, уларнинг меҳнати қадрла-
нишини ва муҳофаза қилинишини, меҳна-
тига яраша ҳақ олишини, меҳнат стажига 
қўшилишини ва келажакда муносиб пенсия 
олиши бўйича чоралар кўрамиз.

Конституциямизнинг 46-моддасида пен-
сиялар, нафақалар ва бошқа турдаги ижти-
моий ёрдамнинг миқдорлари расман белги-
ланган энг кам истеъмол харажатларидан 
кам бўлиши мумкин эмаслиги алоҳида бел-
гилаб қўйилди. Биз ушбу инсонпарвар нор-
мани ҳаётга тўлиқ жорий қилиш учун барча 
зарур чора-тадбирларни амалга оширамиз. 

Аҳолини тоза ичимлик суви билан таъ-
минлаш масаласи доимо диққат-эътибори-
миз марказида бўлади. Биз бу борада соҳага 
жалб қилинаётган инвестициялар ҳаж мини 
кескин кўпайтириш чораларини кўрамиз. 

Фуқароларни ижтимоий ҳимоя қилиш ва 
бу йўналишда тадбиркорлик субъектларини 
қўллаб-қувватлаш бўйича “Ижтимоий дав-
лат – 2030” дастурини ишлаб чиқиш лозим, 
деб ҳисоблаймиз.

Учинчи йўналишда
МИЛЛИЙ ИҚТИСОДИЁТИМИЗНИНГ 

БАРҚАРОР ЎСИШИНИ 
ТАЪМИНЛАЙМИЗ

Давлатнинг иқтисодий фаолияти нати-
жасида юзага келган ялпи ички маҳсулотни 
адолатли тақсимлашни таъминлайдиган 
ҳуқуқий механизмларни ишлаб чиқиш бир-
ламчи вазифамиздир.

Биз ҳудудлар ўртасидаги иқтисодий бир 
хил ўсишни таъминлаш, туман ва шаҳар-
ларни бир маромда ривожлантириш тараф-
доримиз.

Иқтисодиётда давлат иштирокини камай-
тириш керак, фақат солиқ, рухсат бериш тар-
тиблари, стандартлар ва бошқа аралашмай-
диган услублар орқали давлат бошқаруви 
бўлиши лозим, деб ҳисоб лаймиз. Қанча кўп 
бюрократия ва аралашув бўлса, шунча кўп 
суиистеъмолчилик бўлади.

Кўпчилик фуқароларимизни ташвишга со-
лаётган субсидия масаласи партия нигоҳида 
бўлади. Субсидиялар бериш тизимини тако-
миллаштирамиз ва мақсадли ишлатилиши 
устидан жамоатчилик назоратини кучайти-
рамиз. Агар мақсадсиз ишлатилса, албатта, 
субсидия давлатга қайтарилиши шарт.

Ижтимоий объектлар ва энг муҳим стра-
тегик объектларда давлат мулкини сақлаб 
қолиш тарафдоримиз, лекин бунда фуқаро-
ларга танлов имкониятини берадиган хусу-
сий сектор ҳам ривожлантирилиши керак. 
Шундагина ижтимоий адолатни таъминла-
ган бўламиз.

Конституциямизнинг 67-моддасида мо-
нопол фаолият қонун билан тартибга со-
линиши ва чекланиши алоҳида белгилаб 
қўйил ганлиги бежиз эмас, албатта. Зеро, 
иқтисодиёт фақат эркин рақобат муҳитида-
гина ривож топади.

Биз божхона ва солиқ имтиёзларини та-
комиллаштириш ҳамда имтиёзларни аниқ 
соҳаларга бериш тарафдоримиз.

Буюртмачи ва етказиб берувчи ўртасида 
тузиладиган шартномани чинакам ҳуқуқий 
воситага айлантирамиз ва бу жараёнга ҳоки-
миятнинг аралашувига чек қўямиз. Ҳар қан-
дай низо суд қарори билан ечим топишига 
устуворлик берамиз.

Биз маҳсулот сифатини қатъий давлат 
назоратига оламиз, аниқ стандартлар жорий 
этиб, сифатсиз маҳсулот ишлаб чиқариш 
ҳамда нарх-наволарни сунъий кўтаришга қа-
ратилган хатти-ҳаракатлар учун кучайтирил-
ган жазо чораларини қўллаймиз.

Интеллектуал мулк объектларини ҳимоя 
қилиш, муаллифлик ҳуқуқлари бузилиши 
ҳолатларига нисбатан давлат ва жамоатчи-
лик назоратини кучайтириш, ихтироларни 
қўллаб-қувватлаш ва рағбатлантириш ҳам 
иқтисодиётни ривожлантиришга қаратилган 
вазифаларимиз қаторида бўлади.

Уй-жой коммунал хизмат кўрсатиш соҳа-
сидаги бошқарув компаниялари фаолия-
тини такомиллаштирамиз. 

Қишлоқ хўжалиги ишлаб чиқаришини ил-
мий асосда ташкил этиш, фан ва амалиёт-
нинг ўзаро уйғунлигини таъминлаш яқин 
келажакда Ўзбекистоннинг аграр соҳадаги 
улкан имкониятларини рўёбга чиқаришда, 
қишлоқ иқтисодиётини инновацион ривож-
лантиришда, камбағаллик муаммоларини 
ҳал этишда ижобий натижалар беради, деб 
ҳисоблаймиз.

Бугунги кунда қишлоқ хўжалиги соҳа-
сида об-ҳавонинг кескин ўзгариши, сув 
танқислиги, ер шўрланиши каби хатарлар 
ортиб бормоқда. Бу эса қишлоқ хўжали-
гида фаолият олиб бораётган тадбиркор-
лар ҳамда жисмоний шахсларнинг катта 
муаммоларидан бирига айланмоқда.

Шу боис, биз қишлоқ хўжалигида дав-
лат томонидан қўллаб-қувватлаш кўла-
мини кенгайтириш ва суғурталашнинг янги 
механизмларини амалга ошириш тараф-
доримиз. Бу борада қишлоқ хўжалигида 
суғурталаш тизимининг ҳуқуқий асосла-
рини такомиллаштириш, жумладан «Қиш
лоқ хўжалиги таваккалчилик ларини 
суғурталаш тўғрисида»ги қонунни ишлаб 
чиқиш ва қабул қилишни таклиф қиламиз.

Тадбиркорларни кредитлашда фоиз став-
калари тижорат ставкасида, яъни имтиёзли 
бўлмаса, уларни мақсадсиз ишлатилган деб 
жавобгарликка тортиш амалиётига барҳам 
бериш чораларини кўрамиз.

Биз саноатни ривожлантириш тарафдо-
римиз!

Саноат электр энергиясисиз бўлмайди. 
Бунинг учун нафақат атом энергетикаси, 
балки муқобил электр манбаларидан кенг-
роқ фойдаланиш чораларини кўрамиз.

Партиямиз анча йиллардан буён муқо-
бил энергия манбалари ва ресурс тежам-
кор технологиялардан фойдаланишни ил-
гари суриб келади. Бизнингча, бу жараён 
рағбатлантирилиши, зарур ҳолларда муқо-
бил энергия манбалари кам таъминлан-
ган аҳоли қатламларига давлат ҳисобидан 
имтиёзли берилиши зарур. 

Биз саноат ишлаб чиқаришнинг ва уму-
ман, миллий иқтисодиётнинг қон томири ҳи-
собланмиш йўл инфратузилмасини яхши-
лашга, мавжуд йўлларни таъмирлашга бир-
ламчи эътибор қаратамиз. 44

Йўлсозлик соҳасида бажарилаётган 
ишларнинг сифати устидан жамоатчилик 
назоратини кучайтирамиз. Бу соҳада илмий 
тадқиқотларимиз ютуқларидан кенг фойда-
ланиш, олимларимизни рағбатлантириш за-
рур.

Биз иқтисодиётни инсон манфаатларини 
ҳисобга олган ҳолда модернизация қилиш 
бўйича комплекс чоралар кўрамиз. Жумла-
дан, “Рақамли иқтисодиётда аҳоли банд-
лигини таъминлаш концепцияси – 2030” 
дастурини ишлаб чиқишни таклиф қиламиз.

Мамлакатнинг саноат салоҳиятини оши-
риш ва ҳудудларни изчил ривожлантиришда 
кичик саноат зоналари, иқтисодий ва саноат 
кластерларининг муҳимлигини инобатга 
олиб, биз ушбу соҳанинг ташкилий-ҳуқуқий 
асосларини янада мустаҳкамлашга ҳара-
кат қиламиз. Бу борада, айниқса, “Кичик са-
ноат зоналари тўғрисида” қонун қабул қи-
лиш муҳим аҳамият касб этади. 

Биз адолатли ва самарали солиқ ҳамда 
бюджет сиёсатини амалга ошириш тараф-
доримиз.

Шунингдек, ижтимоий тенглик ўрнатиш 
мақсадида жисмоний шахслар даромадла-
рига прогрессив солиқларни жорий этиш та-
рафдоримиз.

Биз давлат бюджети даромадлари ва ха-
ражатларининг шаффофлигини таъминлаш, 
бунда барча жараёнларни рақамлаштириш 
бўйича зарур чора-тадбирларни амалга 
оширамиз. 

Тўртинчи йўналиш
ИЛМФАН, ИННОВАЦИЯЛАР ВА 

ТАЪЛИМ СОҲАСИНИНГ 
БАРҚАРОР РИВОЖИ – 

ТАРАҚҚИЁТИМИЗ КАФОЛАТИ

Биз илм-фан ва инновацияларни ривож-
лантириш орқали фан – таълим – ишлаб 
чиқариш тизимларининг узвий алоқадорли-
гини таъминлаймиз.

Адолатли жамият ва ҳуқуқий давлат барпо 
этишда таълим, илм-фан ва инновациянинг 
аҳамиятини ошириш чораларини кўрамиз. 

Биз нафақат олимларни, балки ихтиро ва 
ихтирочиларни ҳам қўллаб-қувватлаймиз, 
рағбатлантирамиз ва уларга зарур шарт-ша-
роитлар яратамиз. Шунингдек, иқтисодиёт-
нинг ҳақиқий локомотиви бўлган инженер, 
технолог, агроном-механизатор каби мута-
хассисларнинг сонини кўпайтириш ва мала-
касини ошириш ҳамда қайта тайёрлаш чо-
раларини кўрамиз.

Мамлакатимизда илмий тадқиқотлардан 
олинган ижобий натижаларни тиббиёт ва 
соғлиқни сақлаш, қишлоқ хўжалиги, озиқ-
овқат хавфсизлиги ва сув муаммолари, 
энергетика, муқобил энергия манбалари, 
экология ва атроф-муҳит муҳофазаси каби 
соҳаларга жорий қилиш ишларини изчиллик 
билан олиб бориш орқали давлатнинг иқти-
содий қудратини янада мустаҳкамлаймиз.

Афсуски, иқтисодиётнинг реал секторида 
илмий ва инновацион ишланмаларни тижо-
ратлаштириш даражаси, илм-фан, таълим 
ва саноат ўртасидаги ҳамкорлик алоқалари 
нисбатан паст бўлиб қолмоқда. 

Шу боис, биз мамлакатимизда иннова-
цион ривожланишни жадаллаштириш, иқти-
содиётнинг барча тармоқларига инновация-
лар ва технологияларни кенг татбиқ қилиш, 
инсон капиталини, илм-фан ва инновация 
соҳаларини ривожлантириш йўлидан бора-
миз. 

Сифатли таълим – бу бахтли ва фаро-
вон келажак кафолатидир!

Ҳозирги кунда ривожланган давлат мақо-
мига етишиш учун аҳолининг билим савия-
сини ошириш ва дунёқарашини талаб дара-
жасида шакллантириш муҳим аҳамият касб 
этади.

Шу боис, таълимга инвестиция киритиш – 
халқ фаровонлиги, давлатнинг рақобатдош-
лигини таъминлашнинг муҳим омили 
демакдир.

Болаларни мактабгача таълим таш-
килотларига қамровини кенгайтириш 
орқали ушбу ташкилотлардаги мавжуд 
навбатларни камайтириш чораларини 

кўриш лозим, деб ҳисоблаймиз.
Боғчаларда жамоатчилик назоратини ку-

чайтиришимиз зарур. Айниқса, мактабгача 
ва мактаб таълими мамлакат келажаги учун 
ҳал қилувчи аҳамиятга эгалигидан келиб 
чиқиб, барча боғча ва мактабларга ходим-
ларни ишга олишни очиқ, шаффоф ва тан-
лов асосида ташкил қилишни йўлга қўямиз.

Янги таҳрирдаги Конституциямизнинг 
52-моддасида давлат ўқитувчининг шаъни 
ва қадр-қимматини ҳимоя қилиш, улар-
нинг ижтимоий ва моддий жиҳатдан фаро-
вонлиги, касбий жиҳатдан ўсиши тўғрисида 
ғамхўрлик қилиши ҳақидаги норма ўз аксини 
топди. 

Биз учун ўқитувчининг обрў-эътибори – 
бу аввало миллатнинг, бутун халқнинг обрў-
эъти боридир. Шу боис, биз педагог ходим-
ларнинг обрў-эътиборини ошириш ҳамда 
юксак мақомини белгилаш орқали уларнинг 
жамият ҳаётидаги ролини оширишга қара-
тилган ташкилий чораларни кўрамиз. 

Бу мақсадда ўқитувчининг мақомига 
оид қонуннинг тезроқ қабул қилинишини 
устувор масала сифатида кўрамиз.

Таълим соҳасида илғор давлатлар таж-
рибаси ва миллий қадриятларимизга таян-
ган ҳолда мактабларда таълим бериш стан-
дартларини такомиллаштирамиз.

Биз мактаб таълимини халқаро таълим 
дастурлари асосида изчил ислоҳ қилиш та-
рафдоримиз.

Жамиятдаги ижтимоий мавқеидан қатъий 
назар, ҳар бир инсонга олий маълумот олиш 
имкониятини кенгайтириш чораларини кўра-
миз. Марказдан узоқ қишлоқларда яшаб, 
аъло баҳолар билан ўқиган, ота-она қара-
моғисиз қолган, кам таъминланган иқти-
дорли ёшларнинг давлат ҳисобидан олий 
таълим олишини кафолатлаймиз.

Шунингдек, 2025 йилдан бошлаб бака-
лавриатга кириш учун инглиз тилини билиш 
бўйича миллий ёки халқаро сертификатга 
эга бўлиш тартибини жорий этиш чорала-
рини кўрамиз.

Бу орқали талабаларда жаҳон таълими 
ва илм-фанига тўсиқларсиз қўшилиш имко-
нияти яратилади.

Бешинчи йўналишда
АҲОЛИ САЛОМАТЛИГИ 

УЛКАН БОЙЛИК, ЖАМИЯТ БАРҚАРОР 
РИВОЖЛАНИШИ ГАРОВИДИР

Биз аҳолига кафолатли тиббий хизмат 
кўрсатиш, замонавий технология ва даво-
лаш усулларини кенг жорий қилишни давом 
эттириш тарафдоримиз.

Дунёнинг энг илғор соғлиқни сақлаш ти-
зимлари (Тайвань, Жанубий Корея, Япония, 
Франция, Дания, Исроил, Германия ва бош-
қалар) тажрибасидан келиб чиқиб, тиббиёт 
соҳасини янада ислоҳ қиламиз.

Жумладан, “ақлли тиббиёт” тизимини 
шакл лантиришнинг ҳуқуқий асосларини 
ишлаб чиқиб, тиббиёт соҳасига замонавий 
ахборот коммуникация технологияларини 
кенг жорий этишни кенгайтириш тарафдо-
римиз.

Шу билан бирга, соғлиқни сақлаш тизи-
мини ижтимоий давлат тамойилига муво-
фиқлаштирган ҳолда “Ўзбекистон Респуб-
ликасининг Соғлиқни сақлаш кодекси” лойи-
ҳасини янада такомиллаштириш, унда 
соғлиқни сақлаш соҳасида инсон ҳуқуқла-
рига риоя қилиш, аҳолининг барча қатлам-
лари тиббий ёрдамдан баҳраманд бўли-
шини таъминлаш масалаларига алоҳида 
эътибор қаратиш лозим, деб ҳисоблаймиз.

Айниқса, нодавлат тиббиёт ташкилотла-
рини тижорат ташкилотидан нотижорат таш-
килотига ўтказиш бўйича амалий чораларни 
кўрамиз. Тиббиёт даромад олиш манбаига 
айланмаслиги тарафдоримиз.

Биз тиббиёт ходимларининг мақомини қо-
нун билан белгилаймиз, уларнинг ижтимоий 
ҳимоясини кучайтириш ва уларга нисба-
тан турли тазйиқларнинг олдини олиш мақ-
садида қонунчилигимизни янада такомил-
лаштирамиз. 

Тиббиёт соҳасида малака ошириш-
нинг марказлашган тизимини қайта кўриб 
чиқишни, малака оширишни ихтисослаш-
ган марказларда ва вилоятларда ташкил 
этишни таклиф этамиз.

Шунингдек, репродуктив саломатлик ма-
саласи, онкология, сил, қанд касалликла-
рининг олдини олиш ва давлат ҳисобидан 
даволаш алоҳида диққат-эътиборимизда 
бўлади.

Биз оналик ва болаликни муҳофаза қи-
лишга алоҳида эътибор қаратамиз. Оналар 
ва болалар ўлимининг, болаларнинг нуқ-
сонли туғилишининг олдини олиш бораси-
даги ишларни такомиллаштирамиз.

Биз, аҳоли, айниқса, ёшлар ўртасида 
соғлом турмуш тарзини янада оммалашти-
риш, жисмоний-тарбия ва спортни ривож-
лантиришга бирламчи вазифа сифатида 
эъти бор қаратамиз. 

МАЪРУЗАСИМАЪРУЗАСИ
Бунда ҳар бир фуқаролар йиғини ҳуду-

дида спорт билан шуғулланиш учун зарур 
шарт-шароитлар яратиш муҳим аҳамият 
касб этади. 

Давлат ҳисобидан кўрсатиладиган тиббий 
хизматлар ва дори воситалари рўйхатини 
такомиллаштириш, ижтимоий дорихона-
ларни ривожлантириш, оғир касалликларни 
давлат томонидан даволашни кенгайти-
ришни қўллаб-қувватлаймиз.

Фармацевтика ва тиббиёт ходимлари ора-
сидаги яширин келишувлар ортидан бемор-
ларга ҳаддан зиёд дорилар сотиб олишга 
ундаш авжига чиқиб кетганлиги барчамизни 
ташвишга солмоқда. 

Афсуски, Ўзбекистон антибиотиклар ис-
теъмоли бўйича жаҳонда етакчи ўринларга 
чиқиб кетди. Тиббиёт муассасаларидаги 
кўп лаб фаолият очиқчасига фармацевтика 
ташкилотлари томонидан ҳомийлик қили-
нади. Бунга чек қўйиш вақти келди. Миллат 
соғлиги ва генофонди ҳам шу масалаларга 
боғлиқ. 

Тиббиёт соҳасидаги бундай муносабат-
лар тўғридан-тўғри коррупция сифатида 
баҳоланиши лозим. Тиббиётчилар ва фар-
мацевтлар орасида ноқонуний мулоқот тў-
лиқ тақиқланиши керак, бундай мулоқотлар 
ва совғалар учун жазо муқаррар бўлиши, 
янги дорилар ва даволаниш услублари 
фақат вазирлик томонидан тушунтирилиши 
лозим. Умуман, тиббиёт соҳасидаги давлат 
харидлари бўйича алоҳида тартиб белги-
лаш жоиз.

Шундай қилсак, дориларнинг ягона элек-
трон базаси тизимини янада такомиллашти-
риш орқали дори-дармонларнинг ноқонуний 
айланмасига, фармацевтика ва тиббиёт хо-
димлари орасидаги яширин келишувларга 
ҳамда дорилар нархининг асоссиз оширили-
шининг олдини олса бўлади, деб ҳисоблай-
миз.

Бизнинг соғлиқни сақлаш соҳасидаги 
устувор мақсадларимиздан яна бири қиш-
лоқда ва таълим тизимида тиббий хизматни 
сифат жиҳатидан янги босқичга кўтаришдир.

Олтинчи йўналишда
ФУҚАРОЛИК ЖАМИЯТИ – 

ДЕМОКРАТИК ТАРАҚҚИЁТ АСОСИ

Ўзбекистонда ижтимоий барқарорликни 
таъминлаш вазифаси давлат, ҳокимият, биз-
нес ва фуқаролик жамияти институтлари 
– жамоат бирлашмалари, сиёсий партия-
лар, ОАВ, фуқароларнинг ўзини ўзи бошқа-
риш органлари саъй-ҳаракатларини муво-
фиқлаштиришни талаб этади. 

Биз ижтимоий тараққиёт дастурларини 
кенг жамоатчилик иштирокида экспертиза-
дан ўтказиш, биринчи навбатда, туман ва 
шаҳарлар миқёсида жамоатчилик назора-
тини кучайтириш юзасидан чора-тадбир-
ларни амалга ошириш тарафдоримиз. 

Шу билан бирга, биз ижтимоий аҳами-
ятга молик фуқаролик ташаббусларини қўл-
лаб-қувватлаймиз, нодавлат нотижорат 
ташкилотлари фаолияти учун янада қулай 
шароитлар яратиш ҳамда ҳомийлик фаоли-
ятини кучайтириш тарафдоримиз. 

Нодавлат-нотижорат ташкилотларининг 
соғлиқни сақлаш, таълим, атроф-муҳитни 
муҳофаза қилиш соҳаларида муаммоларни 
ҳал қилишдаги фаол иштироки бизнинг дои-
мий диққат-эътиборимиз марказида бўлади.

Фуқаролик жамиятини ривожлантириш, 
аҳолининг маънавий юксалиши ва моддий 
фаровонлиги ортиши учун биз ўзини ўзи 
бош қариш органлари тизимининг, жумла-
дан, маҳаллаларнинг тараққий этиши та-
рафдоримиз. 

Биз давлат ҳокимиятининг қатор вако-
латларини маҳаллага ўтказиш тарафдори-
миз. Бу борада маҳалла тизимининг ҳуқуқий 
асос ларини янада такомиллаштирамиз.

ОАВ мустақиллиги ва эркинлиги, журна-
листнинг эркин фаолият юритиши учун за-
рур шарт-шароитларни янада кенгайтириш 
муҳим вазифаларимиздан биридир. 

Олиб борилаётган ижтимоий-сиёсий, 
иқтисодий ислоҳотларнинг очиқ ва ошко-
ралигини таъминлашда ОАВнинг фаолли-
гини ошириш, давлат ҳокимияти ва бошқа-
руви органлари фаолияти устидан жамоат-
чилик ва парламент назоратини, ҳокимият 
ва жамоатчиликнинг изчил алоқасини таъ-
минлашда унинг ролини кучайтириш, мод-
дий-техник базасини янгилаш, уни техноло-
гик модернизация қилиш, журналист касби 
нуфузини ошириш, соҳа ходимларининг 
меҳнатини моддий ва маънавий рағбатлан-
тириш масалалари доимий эътиборимизда 
бўлади. 

Маълумки, Конституцияда Ўзбекистон 
дунё вий давлат деб эълон қилинди. Биз 
ушбу конституциявий тамойилни амалда тў-
лиқ рўёбга чиқариш йўлидан борамиз. 

Таъкидлаш жоизки, қадимий ва саховатли 
заминимизда кўп асрлар давомида турли 
миллат ва элат, маданият ва дин вакиллари 
тинч-тотув яшаб келмоқда. Мустақиллик 
йилларида мамлакатимизда барча фуқа-
роларнинг маданий ва диний ўзига хосли-
гини таъминлашга, турли-туман маданият-

лар ҳамда тилларни сақлаш ва ривожланти-
ришга қаратилган муҳим қонун ҳужжатлари 
қабул қилинди. Миллатлараро тотувлик 
ва диний бағрикенглик муносабатларини 
сақлашга имкон берадиган ўзига хос модель 
яратилди. 

Биз бундан буён ҳам миллатлараро то-
тувлик ва диний бағрикенгликни мустаҳкам-
лаш масалаларига катта эътибор қарата-
миз. Мақсадимиз – мамлакатимизда асрлар-
дан буён ёнма-ён, бир ёқадан бош чиқариб 
яшаб келган турли миллат ва элатларнинг 
хилма-хиллигини муштарак ҳолда сақлаш 
ва ривожлантиришдан иборат. 

Зеро, тинчлик ва барқарорликни мус-
таҳкамлаш, сиёсий, ижтимоий-иқтисодий 
ва гуманитар соҳалардаги ўзгаришларнинг 
барқарор ривожланиши ва муваффақиятли 
амалга оширилиши халқаро майдонда мам-
лакатимиз нуфузи юксалишининг муҳим 
омилидир.

Ўзбекистон Республикаси Конституция-
сида фуқаролик жамияти институтларига 
бағишлаб алоҳида боб киритилганлиги 
айни муддаодир. Шу билан бирга, амал-
даги қонунчилигимизда фуқаролик жами-
яти институтлари фаолиятини тартибга со-
лувчи қонун ҳужжатлари алоҳида ва тарқоқ 
ҳолда бўлиб, амалдаги нормаларни янги 
конституциявий қоидалар асосида тако-
миллаштириш ҳамда фуқаролик жамияти 
институтлари фаолиятининг кафолатла-
рини янада кучайтириш муҳим вазифалар-
дан биридир. 

Шу нуқтаи назардан, фуқаролик жами-
яти институтлари соҳасидаги муносабат-
ларни тартибга солувчи қонун ҳужжатла-
рини такомиллаштириш, фуқаролик жами-
яти институтлари фаолияти кафолатларини 
янада мустаҳкамлаш, уларни давлат томо-
нидан қўллаб-қувватлаш ҳамда давлат ва 
фуқаролик жамияти институтлари ўртасида 
ўзаро манфаатли ҳамкорликни ривожланти-
ришнинг ҳуқуқий механизмларини такомил-
лаштириш масалаларига алоҳида эътибор 
қаратамиз. 

Еттинчи йўналишда
ЭКОЛОГИЯ: АТРОФИМИЗДАГИ 
ОЛАМНИ ҲИМОЯ ҚИЛАМИЗ!

Экологик муаммоларни ҳал этишда биз 
ўз саъй-ҳаракатларимизни, биринчи нав-
батда, ушбу муаммоларнинг иқтисодий 
жиҳатларига қаратамиз. Барча экологик 
муаммоларни ва у билан боғлиқ фуқаро-
лар саломатлигини ҳимоя қилиш масала-
ларини фақат давлат бюджетига юклаш 
тўғри бўлмайди. Биз “Экологияни ифлос-
лантирувчи – компенсация тўлаши ло-
зим” деган принцип тарафдоримиз. 

Биз бу каби тадбирларни амалга оши-
ришда фуқаролик жамияти институтлари, 
хусусан, экологик жамоат бирлашмалари 
билан нафақат умуммиллий миқёсда, балки 
муайян ҳудуд шароитларида атроф-муҳит 
ифлосланиши, аҳоли саломатлигини ҳимоя 
қилиш билан боғлиқ қонунчиликдаги кам-
чиликларни аниқлаш ва уларни бартараф 
этиш бўйича яқиндан ҳамкорликни йўлга 
қўямиз. 

Биз дарахтларнинг ноқонуний кесили-
шига қарши аёвсиз кураш олиб борамиз. 
Шаҳарларимиздаги барча қурилишлар 
амалдаги қонунчиликка мувофиқ ҳолда 
олиб борилиши бўйича қўшимча чоралар 
кўриш зарур.

Бунда Конституциямизнинг 49-моддасига 
киритилган шаҳарсозлик ҳужжатларининг 
лойиҳалари қонунда белгиланган тартибда 
жамоатчилик муҳокамасидан ўтказилиши 
лозимлиги ҳақидаги нормани ҳаётимизга тў-
лиқ татбиқ этамиз. 

Мамлакатимиздаги 21 миллион гектар-
дан зиёд яйлов ерлари мавжуд бўлиб, улар 
чорвачилик, ипакчилик, асаларичилик каби 
кўплаб тармоқлар учун муҳим манба ҳисоб-
ланади.

Шу боис, биз яйлов ерларидан унумли 
фойдаланиш чораларини кўрамиз. Бунинг 
учун, биринчи навбатда, янги таҳрирдаги 
“Яйловлар тўғрисида”ги қонун лойиҳа-
сини ишлаб чиқишни таклиф қиламиз. Биз-
нингча, шу йўл орқали кўплаб иқтисодий 
лойиҳаларга кенг йўл очилади. 

Ўзбекистонда “Қизил китоб”га киритил-
ган ҳайвонларни асраш келгусида бир-
ламчи вазифамиз бўлиб қолади. Ўз-
бекистон ф лора ва фауна дунёсига жуда 
бой давлат, ўсимлик ва жониворларнинг қа-
тор турлари аста-секин йўқолиб бормоқда. 
Шу боис, биз табиатни муҳофаза қилиш 
соҳасида амалга оширилаётган ишларга 
алоҳида эътибор қаратамиз. 

Бу борада, айниқса, муҳофаза этилади-
ган табиий ҳудудлар соҳасида давлат бош-
қаруви тизимини такомиллаштиришни дол-
зарб вазифа, деб биламиз. Чотқол биос-
фера, Зомин, Сурхон, Нурота ва Қизилқум 
давлат қўриқхоналари, шунингдек, Қуйи 
Амударё давлат биосфера резерватининг 
моддий-техник базасини янада яхшилаймиз. 

Шу боис, биз ушбу соҳадаги давлат сиё-
сатининг асосий йўналишларини белгилаб 

берувчи, ёввойи ҳайвонлар ҳолатини сама-
рали мониторинг қилиш имконини берувчи, 
овчилар ва овчилик хўжаликларининг ҳуқуқ 
ва мажбуриятларини тўлиқ акс эттирувчи қо-
нун ҳужжатлари қабул қилинишини муҳим 
вазифа, деб биламиз. 

Саккизинчи йўналишда
АЁЛ – МУҚАДДАС, 

ОИЛА – ЖАМИЯТ АСОСИ

Аёлларимизнинг оилада тутган ўрни 
беқиёсдир. Зеро, оқила аёллар ўз меҳри би-
лан оиладаги ижобий муҳитни, қолаверса, 
бутун жамиятдаги мувозанатни сақлаб ту-
радилар.

Адолатли жамият ва ҳуқуқий давлат қу-
риш жараёнида аёллар ва эркакларнинг 
тенг ҳуқуқлилигини таъминлаш, хотин-қиз-
ларнинг ижтимоий-сиёсий фаоллигини оши-
риш, уларнинг турли соҳа ва тармоқларда ўз 
қобилият ва имкониятларини рўёбга чиқа-
риши учун шарт-шароитлар яратиш, улар-
нинг ҳуқуқ ва қонуний манфаатларини сўз-
сиз таъминлаш, оналик ва болаликни ҳар 
томонлама қўллаб-қувватлашга оид қонун 
ҳужжатларини ишлаб чиқиш ва такомил-
лаштириш фаолиятимизнинг устувор йўна-
лишидир.

Хотин-қизларнинг бандлигини таъмин-
лаш, меҳнат шароитларини яхшилаш, ай-
ниқса, қишлоқ жойларидаги хотин-қизларни 
оилавий ва хусусий тадбиркорликка, ҳу-
нармандчиликка кенг жалб этишга алоҳида 
эъти бор қаратамиз.

Биз хотин-қизлар фаоллиги ва ролини оши-
ришда бардавом бўлиб, барча бўғиндаги дав-
лат ҳокимияти ва бошқаруви органларида хо-
тин-қизлар вакилларини кўпайтирамиз.

Аёлларга нисбатан оилавий зўравон-
ликка қарши қабул қилинган қонунларнинг 
сўзсиз ижросини таъминлаймиз. Бу бо-
рада алоҳида дастурлар ишлаб чиқамиз ва 
амалга оширамиз.

Конституциямизда оила институтига ало-
ҳида эътибор қаратилган. Жумладан, оила 
жамиятнинг асосий бўғини ҳамда жамият ва 
давлат муҳофазасида эканлиги, давлат ои-
ланинг тўлақонли ривожланиши учун ижти-
моий, иқтисодий, ҳуқуқий ва бош қа 
шарт-шароитлар яратиши, оналик, оталик ва 
болалик давлат томонидан муҳофаза қи-
линиши, Ўзбекистон Респуб ликаси Вазир-
лар Маҳкамаси оилани қўллаб-қувватлаш, 
мус таҳкамлаш ва ҳимоя қилиш, анъанавий 
оилавий қадриятларни сақлаш бўйича чо-
ралар кўриши алоҳида белгиланди.

Бу эса, ўз навбатида, оила институтини 
мустаҳкамлаш концепциясини янги консти-
туциявий нормалар ва янги қабул қилин-
ган қонун ҳужжатлари асосида қайта кўриб 
чиқишни ҳамда такомиллаштиришни тақозо 
этмоқда.

Биз оилаларда тенг ҳуқуқли ва адолатли 
муносабатни, маънавий-ахлоқий муҳитни 
мустаҳкамлаш ва соғломлаштиришнинг са-
марали механизмларини яратишга асосий 
эътиборимизни қаратамиз.

Энг аввало, оилаларда ажралишларнинг 
олдини олиш чораларини кўрамиз. Оила 
инс титутини мустаҳкамлаш бўйича миллий 
индексларни, шунингдек, тегишли халқаро 
рейтингларда Ўзбекистон кўрсаткичларини 
яхшилаш бўйича чора-тадбирлар мажмуини 
ишлаб чиқамиз.

Репродуктив саломатлик ва демографик 
ривожланишни барқарор таъминлаш мақ-
садида, “Соғлом оила – соғлом жамият 
2030” дастурини ишлаб чиқамиз ва амалга 
оширамиз.

Тўққизинчи йўналишда
ЮКСАК МАЪНАВИЯТЛИ ЖАМИЯТ 

БАРПО ЭТАМИЗ

Ҳар қандай жамият мустаҳкам маънавий 
пойдеворга эга бўлгандагина тараққиётга 
эриша олади.

Адолат ва маънавият ўзаро боғлиқ, эгиз 
тушунчалардир. Маънавият бўлмаган жойда 
адолат ҳам бўлмайди.

Ҳуқуқий маданиятни маънавиятнинг 
асоси деб биламиз, шу боис, жамиятда 
ҳуқуқий онг ва ҳуқуқий маданиятни юксал-

тириш мақсадида Конституцияни боғчадан 
ёшлар онгига сингдириш тизимини жорий 
қиламиз.

Маънавий тарбиянинг устуворлигини таъ-
минлаш учун давлат барча маданий, та-
рихий ёдгорликларни ва табиат ёдгорлик-
ларини рўйхатдан ўтказиши ва сақлаши, 
уларга маблағ ажратиши шарт, деб ҳисоб-
лаймиз.

Биз Ўзбекистонда адолатли жамият ва 
адолатпарвар давлат барпо этиш жараён-
лари, бунёдкор халқимиз ҳамжиҳатлигини 
мустаҳкамлаш, ёшларни она юртга садоқат 
руҳида тарбиялаш, уларда ташаббускорлик, 
фидойилик, ахлоқий фазилатларни шакл-
лантириш, халқимиз, ёшларимизнинг руҳий 
дунёсини издан чиқаришга қаратилган турли 
бузғунчи кучлар, маънавий таҳдидлар, ах-
борот хуружларининг олдини олишнинг қо-
нуний асосларини яратишни ўзимизнинг 
бош мақсадимиз, деб биламиз.

Ўнинчи йўналишда
ТИНЧЛИКСЕВАР, АДОЛАТЛИ ВА 
ПРОГРЕССИВ ТАШҚИ СИЁСАТ 

ТАРАФДОРИМИЗ

Конституциямизнинг 18-моддасида Ўзбе-
кистон Республикаси хорижий давлатлар ва 
халқаро ташкилотлар билан икки ва кўп то-
монлама муносабатларни ҳар тарафлама 
ривожлантиришга қаратилган ташқи сиё-
сатни амалга ошириши белгиланди. 

Биз ушбу прогрессив нормадан келиб 
чиққан ҳолда Ўзбекистоннинг дунё ҳамжа-
миятига интеграциясини янада чуқурлашти-
риш, узоқ ва яқин хорижий мамлакатлар би-
лан икки томонлама манфаатли алоқаларни 
мустаҳкамлаш, халқаро ташкилотлар фао-
лиятида иштирокини янада кенгайтиришни 
долзарб вазифа, деб биламиз.

Айниқса, Марказий Осиёни амалда барқа-
рор, ҳар томонлама ривожланган ва яхши 
қўшничилик алоқалари йўлга қўйилган ди-
намик – минтақага айлантириш, қўшни мам-
лакатлар билан савдо-иқтисодий, транс-
порт-коммуникациявий, маданий-гуманитар, 
илмий-техникавий соҳаларда алоқаларни 
янада чуқурлаштириш бўйича ишларни да-
вом эттирамиз.

Мухтасар айтганда, Марказий Осиё мин-
тақаси кейинги йилларда ҳам Ўзбекистон 
ташқи сиёсий фаолиятининг асосий усту-
вор йўналиши бўлиб қолади. Зеро, мамла-
катимизнинг тақдири минтақадаги қўшни 
мамлакатлар тақдири билан чамбарчас 
боғлиқдир.

Биз мамлакатимизнинг туб миллий ман-
фаатларидан келиб чиққан ҳолда яқин ва 
узоқ хориж давлатлари билан ўзаро манфа-
атли алоқаларини янада мустаҳкамлашни 
ўз олдимизга мақсад қилиб олганмиз. 

Айниқса, илғор тараққий этган мамлакат-
лар билан юқори технологиялар, замонавий 
инновациялар, инвестициялар соҳасида 
ҳамкорлик қилиш муҳим аҳамиятга эга, деб 
ҳисоблаймиз.

Шунингдек, БМТнинг Барқарор ривожла-
ниш дастури доирасидаги ижтимоий ва гу-
манитар лойиҳаларини амалга оширишда 
ўзаро манфаатли халқаро ҳамкорликни ри-
вожлантиришни устувор вазифаларимиз-
дан бири, деб ҳисоблаймиз. БМТ ва унинг 
ихтисослашган институтлари билан ҳам-
корликни кенгайтириш ва ижтимоий соҳага 
доир дастурларни ҳамкорликда амалга оши-
ришда фаол иштирок этишни қўллаб-қувват-
лаймиз.

Биз мамлакатимизнинг Жаҳон савдо таш-
килотига аъзолигини жадаллаштириш йўли-
дан борамиз. Нега деганда, айнан ЖСТга 
аъзолик миллий иқтисодиётимизда тар-
кибий ўзгаришларни тезлаштириш, унинг 
рақобатбардошлигини ошириш, ушбу таш-
килотга аъзо мамлакатлар билан барқарор 
савдо муносабатларни ўрнатиш имконини 
беради.

Бир сўз билан айтганда, дунёда кечаёт-
ган мураккаб жараёнлар, яқин-узоқ мин-
тақаларда кузатилаётган зиддият ва тўқна-
шувларни теран англаган ҳолда юртимизда 
тинчлик ва хавфсизликни таъминлаш бора-
сидаги ишларни янада жадаллаштириш та-
рафдоримиз.

33

Ҳурматли қурултой иштирокчилари!
Ҳозир Сизларга тақдим этилган Дастурда 10 дан ортиқ аниқ қонунлар қабул қилиш кўзда 

тутилмоқда, шунингдек 150 га яқин таклифлар ўрин олган.
Сайловолди дастуримиз аҳолининг барча қатламлари манфаатларини қамраб олади. 
Бугун Сизлар билан учрашиб туришдан мақсад фақатгина Сайловолди дастуримиз билан 

таништириш эмас, балки Сизларнинг фикрларингиз билан ҳам ўртоқлашиш, ҳамфикр бў-
лишдан иборат. Сиз томонингиздан билдириладиган ҳар қандай фикр, таклифни олдимизга 
қўйган мақсадларни амалга оширишда ўзимиз учун муҳим вазифа, деб биламиз.

Сўзимнинг сўнггида шуни алоҳида таъкидлаб ўтмоқчиманки, бизнинг Сайловолди дасту-
римиздаги ғоялар ва уларнинг амалга оширилиши:

Кучли ва адолатли жамиятга ижтимоий бирдамлик орқали эришишга,
Ҳуқуқий давлатни биргаликда қуришга, 
Барчага тенг имкониятларни таъминлашга,
Адолатли иш ҳақи, муносиб ҳаётга эришишга,
Барчани муносиб иш жойи билан таъминлашга,
Бахтли ва фаровон келажагимиз кафолати бўлмиш таълим сифатининг ошишига,
Соғлом миллатнинг асоси бўлган соғлом турмуш тарзига ўтишга
Ва энг асосийси, Адолатли келажакни барпо этишга олиб келади!
Эътиборингиз учун раҳмат!

Сґз — Јурултой иштирокчиларигаСґз — Јурултой иштирокчиларига

Зухра ИБРАГИМОВА, 
Олий Мажлис Қонунчилик палатаси 
Спикерининг ўринбосари, 
“Адолат” СДП фракцияси раҳбари:

Наримон УМАРОВ, 
Олий Мажлис Сенатининг Суд-ҳуқуқ масалалари ва 
коррупцияга қарши курашиш қўмитаси раиси:

— Мамлакатимиз илдам ривож
ланиб бораётган айни кунларда 
муддатидан илгари Президент сай-
лови ўтказилиши, аввало, Консти-
туциямизнинг янгиланганлиги би-
лан бевосита боғлиқ. Ҳаммамиз, 
бутун халқимиз билан Конституция
мизни бугунги давр  шижоатига мос 
равишда янгилаб олдик. Энди эса, 
унинг нормаларини ҳаётга татбиқ 
этишимиз жоиз.

Жорий йилнинг 9 июль куни бўлиб 
ўтадиган Президентлик сайловида 
партиямиз ўз номзоди билан ишти-
рок этаётгани биз партиядошлар ол-
димизга катта вазифа юклайди. У 
ҳам бўлса, муносиб номзод кўрсатиш 
масаласидир.

Жорий йилнинг 12 май куни бўлиб 
ўтган Сиёсий Кенгаш пленумида биз 
номзодимизни Қурултой муҳокама-
сига киритиш юзасидан келишиб ол-
ган эдик. Мана бугун, ҳурматли деле-
гатларимиз иштирокида Қурултой 
муҳокамасини ўтказмоқдамиз.

Ўзбекистон “Адолат” партияси-
нинг дастурида қонун устуворли-
гини таъминлаш, адолатли жамият 
учун курашиш, инсон ҳуқуқларини 
муносиб ҳимоя қилиш, судҳуқуқ ти-
зимини такомиллаштириш, чинакам 
мус тақиллигини таъминлаш, одил 
судловга эришиш каби устувор вази-
фалар белгиланган.

Шу билан бирга, барча учун тенг 
имкониятлар яратиш, жумладан, хо-
тинқизларнинг жамиятдаги мавқе-
и ни ошириш ва уларнинг турмуш 
шароитларини яхшилашга қара-
тилган кучли ижтимоий сиёсатини 
амалга ошириш ҳам партиямизнинг 
муҳим йўналишларидан биридир.

Шу боис, муддатидан илгари бўлиб 
ўтадиган Ўзбекистон Республикаси 
Президентлигига сайловда партия-
миз томонидан Махмудова Робахон 
Анваровнанинг номзодининг кўрса-
тилиши ҳар томонлама асосланган 
қарор, деб ҳисоб лайман.

Мен бу кишининг меҳнат фаолия-
тини, босиб ўтган сермазмун ва сал-
моқли йўлини, эришган ютуқларини 
яхши биламан. Унинг инсоний фази-
латлари ҳамда бой ҳаётий тажрибаси, 
билим ва салоҳияти, катта амалий таж
рибага эга бўлган малакали ҳуқуқшу-
нослиги, ташкилотчилик қобилияти, 
талабчан раҳбар сифатидаги хислат-
лари Ўзбекистон Рес публикаси Прези-
дентлигига номзод сифатида тўғри тан-
ланганлигидан далолат беради.

Бугун сиз ҳурматли делегатлар би-
лан муҳокама қилиб кўрсатаётган ном-
зодимизнинг 1999 йилдан бошлаб фао-
лияти ижро ҳокимиятидан суд ҳокими-
ятига ўтиш билан давом этган. Хусусан, 
1999-2004йилларда Фарғона шаҳар ва ви-
лоят судининг судьяси, 2004-2008йил-
ларда Ўзбекистон Республикаси Олий 
суди жиноят ишлари бўйича судлов ҳай-

ъатининг судьяси, 2008-2013йилларда 
Жиноят ишлари бўйича Фарғона вилоят 
судининг раиси лавозимларида фаолият 
олиб борган.

Судьялик жуда оғир касб, судья 
ҳам қонун, ҳам адолат устуворли-
гини таъминлайди. Бу каби оғир ва 
шарафли касбда узоқ йил ишлаш 
одамдан жуда катта билим, салоҳият, 
ирода ва матонат талаб қилади. Ном-
зодимиз халқ орасида айнан шундай 
фазилатларга эга, адолатли судья си-
фатида танилган.

Номзодимиз мамлакатимизда суд 
тизимини ислоҳ этиш, судлар ва су-
дьялар мустақиллигини таъмин-
лашга оид муҳим ислоҳотлар жараё-
нида фаол иштирок этган. Унинг суд-
ларни ихтисослаштириш, маъмурий 
судларни ташкил этиш, судларни 
одамларга яқинлаштириш, очиқлик 
ва шаффофликни ўрнатиш бўйича 
ташаббуслари қўллабқувватланган 
ҳамда амалиётда самарали ишла-
моқда.

Номзодимизнинг судҳуқуқ соҳа-
сидаги фаолиятини инобатга олиб, 
партия ғояларини амалиётга жо-
рий этишда, адолатли жамият қуриш 
учун одамларни бирлаштиришда 
унинг билимзаковати, бой тажри-
баси ўзининг ижобий самарасини бе-
ришига ишонаман.

Бундан ташқари, номзодимиз ин-
сонпарварлиги, жамиятда кечаёт-
ган барча жараёнларга холисона баҳо 
бера олиши, ўзининг шахсий позици-
ясига эга эканлиги, ҳалоллиги, тўғри 
сўзлиги ҳамда етакчилик қобилият-
лари билан меҳнат жамоаларида, шу-
нингдек, элюрт орасида ўзига хос об-
рўэътиборга эга бўлиб келмоқда.

Номзод 20052008йилларда Ўзбе
кистон Республикасида ўлим жа-
зосини бекор қилиш юзасидан ту-
зилган Комиссия аъзоси бўлиб, жи-
ноий жазоларни енгиллаштириш 
юзасидан қонун лойиҳалари ишлаб 
чиқишда фаол қатнашган, жазо 
тайин лашда адолатни таъминлашга 
оид бир қатор қарорларнинг муал-
лифи ёки ҳаммуаллифи бўлган.

Номзодимиз сиёсий жиҳатдан 
етук раҳбар, замон талабларига 
тўлақонли жавоб берадиган мамла-
катнинг чинакам жонкуяридир.

Номзоднинг Сайловолди дастури 
ҳақида гапирадиган бўлсак, унда мам-
лакатимизда ҳуқуқий давлатни барпо 
этиш ва адолатли фуқаролик жамия-
тини қуриш борасида партиямизнинг 
бош мақсади бўлган ғоялар ўз аксини 
тўлиқ топган.

Хусусан, жамиятда қонун ва адо-
лат устуворлигини, инсон ҳуқуқ ва 
манфаатлари, унинг қадрқимматини 
янада самарали таъминлаш борасида 
компекс чора-тадбирларнинг изчил-
лик билан амалга оширилиши белги-
ланган.

Ҳурматли йиғилиш иштирокчи-
лари!

Юқоридагиларни инобатга олиб, 
мен Ўзбекистон Респуб ликаси Пре-
зидентлигига Махмудова Робахон 
Анваровнанинг номзодини кўрса-
тиш ҳақидаги таклифни ва унинг 
Сайлов олди дастурини тўлиқ қўл-
лабқувватлайман, шунинг дек, пар-
тиямиздан сайланган барча де-
легатларни ушбу номзодни ҳамда 
унинг Сайловолди дастурини қўл-
лабқувватлаб овоз беришларини 
сўрайман.

– Ўзбекистон Республикаси Президентли-
гига “Адолат” социалдемократик партияси-
дан кўрсатилган номзод – Махмудова Роба-
хон Анваровнанинг Сайловолди дас тури мам-
лакатимизда демократик ислоҳотларни янада 
чуқурлаштириш ва фуқаролик жамиятини ри-
вожлантириш бўйича устувор ғояларни ўзида 
қамраб олгани билан ҳаммамизнинг эътибори-
мизни тортди.

Номзоднинг Сайловолди дас тури ғоялар-
нинг аниқ кўрсатилганлиги, мақсадларга эри-
шишнинг муайян механизмлари акс этганлиги 
билан ажралиб туришига гувоҳ бўлдик.

Маълумки, адолатли жамият ва ҳуқуқий дав-
лат қуриш жараёнида гендер тенг ҳуқуқлиликка 
эришиш, хотинқизларнинг ижтимоийсиёсий 
фаоллигини ошириш, уларнинг турли соҳа ва 
тармоқларда ўз қобилият ва имкониятларини 
рўёбга чиқариши учун шартшароитлар яратиш, 
уларнинг ҳуқуқ ва қонуний манфаатларини 
сўзсиз таъминлаш, оналик ва болаликни ҳар то-
монлама қўллабқувватлашга оид қонун ҳуж-
жатларини ишлаб чиқиш ва такомиллаштириш 
партия фаолиятининг устувор йўналишидир. 
Бугунги Қурултойда партиямиз томонидан Ўз-
бекистон Республикаси Президентлигига кўр-
сатилган номзодимиз Сайловолди дастурида 
белгиланган устувор вазифалар ҳам мамлака-
тимизда хотинқизларимизнинг банд лигини 
таъминлаш, меҳнат шароитларини яхшилаш, 
хотинқизларни, айниқса, қишлоқ жойлари-
даги аёлқизларни оилавий ва хусусий тадбир-
корликка, ҳунармандчиликка кенг жалб этишга 
алоҳида эътибор қаратилгани билан партия-
миз ғояларига ҳамоҳангдир. Шунингдек, барча 
бўғинлардаги давлат ҳокимияти ва бошқа-
руви органларида хотинқизлар вакилла-
рини кўпайтириш каби бир қатор долзарб 
масалалар Сайловолди дас туридан жой ол-
гани ҳам бизни мамнун этди.

Бугунги кунда оила институтини мус
таҳкамлаш концепциясини янги конституци-
явий нормалар ва янги қабул қилинган қонун 
ҳужжатлари асосида қайта кўриб чиқишни 
ҳамда такомиллаштиришни тақозо этаёт-
ган бир вақтда, номзодимиз халқчил консти-

туциявий нормалардан келиб чиққан ҳолда, 
“Оналик, оталик ва болаликнинг давлат муҳо-
фазаси тўғрисида”, “Оилаларни давлат томо-
нидан қўллабқувватлаш тўғрисида”ги қонун-
ларни ишлаб чиқиш ва қабул қилишни таклиф 
этмоқда. Бу эса азалий қадриятларимиз инъ-
икоси сифатида оилани муқаддас билувчи 
халқимиз қадриятларига ҳар томонлама ҳа-
моҳангдир.

Барчамизга яхши аёнки, “Адолат” социалде-
мократик партияси ҳам ҳар доим оилаларда 
адолатли муносабатни, маънавийахлоқий 
муҳитни мустаҳкамлаш ва соғломлаштириш-
нинг самарали механизмларини яратишга 
асосий эътиборни қаратиб келади. Бу эса, 
энг аввало, ёш оилаларни қўллабқувватлаш, 
ажримларнинг олдини олиш каби чоратад-
бирларга жиддий аҳамият беришни тақозо 
этади. Шу нуқтаи назардан, номзодимиз Сай-
ловолди дас турида оила институтини мус
таҳкамлаш бўйича миллий индексларни, шу-
нингдек, тегишли халқаро рейтингларда Ўз-
бекистон кўрсаткичларини яхшилаш бўйича 
чоратадбирлар мажмуини ишлаб чиқиш каби 
лойиҳаларга урғу берганлиги таҳсинга сазо-
вордир.

Партиямиз номзодининг Сайловолди дас
турида хотинқизларнинг бандлигини таъ-
минлаш, меҳнат шароитларини яхшилаш, хо-
тинқизларни, айниқса, қишлоқ жойларидаги 
қизларни оилавий ва хусусий тадбиркорликка, 
ҳунармандчиликка кенг жалб этишга алоҳида 
эътибор қаратилган. Масалага бундай ёндашув 
ҳам бизга маъқул келди.    

Номзодимизнинг Сайловолди дастуридан 
ўрин олган аёлларга нисбатан оилавий зўра-
вонликка қарши қабул қилинган қонунларнинг 
сўзсиз ижросини таъминлаш, бу борада давлат 
дастурларини ҳамда стратегияларни ишлаб 
чиқиш ва амалга ошириш борасидаги ғоялари 
ҳам бизга жуда маъқул келди. Зеро, бу мавзу бу-
гунги кунимизнинг энг долзарб масалалари-
дан бири бўлиб қолмоқда. Минг афсус билан ай-
тамизки, бу борада жамиятимизда муаммоли 
ҳолатлар учраб турибди. Номзодимизнинг бу 
масалани ҳал этишга жиддий киришиши пар-
тиямиз ғояларига ҳамоҳанглиги билан ҳам эъ-
тиборимизни тортди. 

Мен нафақат сиёсатчи, энг аввало, аёл сифа-
тида репродуктив саломатлик ва оиланинг де-
мографик ривожланишини барқарор таъмин-
лаш мақсадида, “Соғлом оила – соғлом жамият” 
концептуал ғоясини амалга ошириш каби дол-
зарб масалаларни илгари сураётган номзоди-
мизга халқимиз аёлларининг бугуни ва эртанги 
куни учун яратилиши лозим бўлган имтиёз ва 
рағбатлар, кўмак ва кенг имкониятлар йўлида 
илгари сураётган талаб ва таклифларига катта 
ишонч билдираман ва партиямиз номзодини 
ҳар томонлама қўллабқувватлайман ва сиз-
ларни ҳам шунга чақираман.

Ҳурматли анжуман иштирокчилари, қадрли 
партиядош лар!

Партиямиздан Ўзбекистон Республикаси 
Президентлигига кўрсатилган номзод Махму-
дова Робахон Анваровнанинг Сайловолди дас
турини қўллабқувватлаган ҳолда, барчангизни 
мазкур дастурни қўллабқувватлашга ва сайлов 
кампаниясида алоҳида фаол иштирок этишга 
чақираман.

— Ўзбекистон “Адолат” СДПдан Ўз-
бекистон Республикаси Президент-
лигига номзоди кўрсатилаётган – 
Махмудова Робахон Анваровнани 
мен, ҳақиқатан ҳам ҳар тарафлама 
муносиб номзод деб биламан. Са-
баби, Президентлик лавозими ўз 
нав батида шахсдан лидерлик қоби-
лиятини, сиёсийҳуқуқий билим-
ларни талаб этади.

Мен ўқитувчиман ва кўрсатила-
ётган номзоднинг ўқитувчи сифат-
ларига эътиборингизни қаратмоқ-
чиман. Аслида ҳар бир ҳуқуқшу-
нос, аввало, тарбиячидир. Бўлғуси 
номзод ўқитувчилик фаолияти би-
лан ҳам шуғулланган. 20132017 йил-
ларда Фарғона юридик коллежи-
нинг махсус фанлар ўқитувчиси 
бўлиб ишлаган даврида кўп лаб ёш 
ҳуқуқшуносларни билимли ва мала-
кали мутахассис бўлиб етишишига 
катта ҳисса қўшган. Доимо ёшларни 
қийнаб турган муаммоларини ўр-
ганиб, уларга ҳаётий ва зарур йўл
йўриқлар кўрсатган. 

Номзодимиз ҳаёти ва фаолияти 
мобайнида кўплаб шогирдларни 
тарбиялаб, етук кадрлар сифатида 
шакллантирган. 

Улар мамлакатимизнинг ҳуқуқ ни 

муҳофаза қилувчи идораларида, ху-
сусан, суд, адлия, прокуратура, ад-
вокатура ва нотариат тизимларида 
самарали фаолият кўрсатиб, жами-
ятда ва соҳа вакиллари орасида ҳур-
матэҳтиром қозониб келмоқда.

Яна шуни таъкидлашни истар-
димки, аҳолининг сиёсий ҳуқуқла-
рини таъминлашда ҳам номзо-
димизнинг ҳиссаси катта. Унинг 
Фарғона вилояти Халқ қабулхонаси 
мудири лавозимида олиб борган фа-
олиятига эътибор қаратадиган бўл-
сак, фуқароларнинг муаммоларини 
ўз вақтида ва адолатли ҳал қил-
ганлиги билан аҳоли орасида катта 
ишонч қозонганлигига амин бўла-
миз.

Аҳоли билан учрашув ва му-
лоқотлар давомида мамлакати-
мизда қабул қилинган қонунлар, 
сиё сий, ижтимоийиқтисодий, ма-
даниймаърифий ҳаётдаги янгилик 
ва ўзгаришлар моҳияти ва аҳамия-
тини халқимиз орасида кенг тарғиб 
қилишда жамиятнинг фаол аъзоси 
деб биламан ва буни Халқ қабулхо-
насидаги фаолиятида ҳам кўп ку-
затганман.

Хусусан, номзодимиз қонун би-
лан юклатилган ваколати доира-

сида Халқ қабулхонасига келиб 
тушган барча ариза ва шикоятларни 
кўриб чиқилиши сифатини назорат 
қилиб, “Жисмоний ва юридик шахс
ларнинг мурожаатлари тўғриси-
да”ги Ўзбекистон Республикаси қо-
нунининг ижросини ўз вақтида ва 
сифатли бажарилишини таъминла-
нишига эришган. 

Бунинг яққол далили сифатида 
“Юксалиш” умуммиллий ҳаракати 
томонидан аҳоли орасида ўтказил-
ган сўров натижаларига кўра, 2018 
йилда Фарғона вилояти Халқ қа-
булхонаси республикада “Энг яхши 
Халқ қабулхонаси” номинациясида 
ғолибликни қўлга киритган.

Бундан ташқари, биргина 2019 
йилнинг ўзида унинг раҳбарли-
гида Фарғона вилоятидаги Халқ 
қабулхонаси томонидан уймауй 
юриш тадбирлари жараёнида кўп
лаб хонадонлар ўрганилган. Фуқа-
ролар билан юзмаюз учрашув-
лар жараёнларида 34 мингдан ор-
тиқ муаммоли мурожаатлар келиб 
тушган ва ушбу мурожаатларнинг 
93 фоизи номзодимиз бошчили-
гида ижобий ҳал этилишига эри-
шилган.

Партиямиз номзоди нафақат 
Фарғонада, балки бутун республи-
када аҳоли билан кўплаб мулоқот-
лар ва сайёр қабуллар ўтказган. 
Эъти борлиси, сўнгги йилларда у 
судья бўлиши билан биргаликда 
Гендер масалалари бўйича респуб
лика комиссияси аъзоси сифатида 
жойларда “аёллар дафтари”га ки-
ритилган, ижтимоийҳуқуқий ёр-
дамга муҳтож кўплаб хотинқиз-
лар билан учрашувлар ўтказиб, 
уларнинг муаммоларини диққат 
билан тинглаб, ҳар бирига ижо-
бий ечим топишга, аёлларнинг 
оғирини енгил қилишга салмоқли 
ҳисса қўшганлигини Қашқадарё 
вилоятимизда ўтказилган қабул-
ларда ҳам кўрганмиз.

Юқоридагиларни инобатга олиб, 
мен, Махмудова Робахон Анваров-
нани Ўзбекистон Республикаси 
Президентлигига номзод сифатида 
кўрсатиш таклифини ҳамда улар-
нинг Сайловолди дастурини тўла 
қўллабқувватлайман ва бу борада 
Сиз азиз партиядошларимни ҳам 
ушбу номзодни қўллабқувватлаб 
овоз беришга чорлайман!

Муҳаббат ШАРИПОВА, 
Ўзбекистон Қаҳрамони,
“Адолат” СДП Сиёсий Кенгаши аъзоси:

— Ўзбекистон “Адолат” социалдемократик 
пар тия сининг муддатдан илгари XI Қурултой-
ида мамлакат ҳаётида чуқур из қолдирадиган 
муҳим масала – муддатидан олдин Ўзбекистон 
Респуб ликаси Президентлигига бўлиб ўтадиган 
сайловда партиядан номзод кўрсатиш масаласи 
кўриб чиқилмоқда.

Ҳуқуқийдемократик давлат ҳамда адолатли 
жамият қуриш борасидаги янги конституция-
вий нормаларни амалга оширишда давом этиб, 
ҳар бир фуқаронинг жинси, ирқи, миллати, тили, 
дини, ижтимоий келиб чиқиши, эътиқоди, шахси 
ва мавқеидан қатъий назар, қонун олдида тенгли-
гини таъминлаш, фуқароларнинг конституция
вий ҳуқуқлари, қонуний манфаат ва эркинликла-
рини ҳимоя қилиш каби долзарб масалалар пар-
тиянинг муҳим йўналишларидан бўлганлиги 
сабабли Ўзбекистон “Адолат” СДПдан  бўлажак 
сайловда муносиб номзод сифатида Махмудова 
Робахон Анваровнанинг номзоди кўрсатилиши 
ҳар тарафлама тўғри ва холисона қарор, деб ҳисоб
лайман.

Муҳокама учун киритилган номзоднинг узоқ 
йиллик меҳнат фаолияти ва бой ҳаётий тажри-
баси, жамиятда тутган ўрни ва мавқеи муҳим аҳа-
миятга эга. Мен бугун партиямиз томонидан ай-
нан ушбу номзоднинг танланганлигини, партия-
нинг дастурий ғоя ва мақсадлари билан ҳамоҳанг 
эканлигида кўряпман.

“Адолат” партияси айнан инсон ҳуқуқларининг 
кафолати сифатида мустақил одил судлов орган-

ларини илгари суриб келмоқда. Дарҳақиқат, адо-
латли жамият қуриш учун адолатли инсонлар ке-
рак. Номзодимиз ана шундай адолатли инсонлар 
сирасига киради. 

Мен кўрсатилаётган номзодни адлия тизи-
мида ҳам, одил судлов органларида ҳам бирга 
ишлаган ҳамкасб сифатида яқиндан биламан. 
Робахон Анваровнани Ўзбекистон Республикаси 
адлия органларидаги меҳнат фаолиятидан буён 
биламан.

19901999 йилларда Фарғона вилоят Адлия бош
қармаси бошлиғининг биринчи ўринбосари ла-
возимида ишлаган.

Номзодимиз фаолиятининг ушбу даври эн-
дигина мустақилликка эришган мамлакатимиз 
учун жуда мураккаб ва синовли ўтиш даври, мус
тақил давлатчилик ишлари энди йўлга қўйила-
ётган пайтларга тўғри келган.

Адлия органларининг олдида янги ташкил 
топ ган давлатда, барча муносабатларни тартибга 
солувчи ҳуқуқий асосларни яратишдек муҳим 
вазифалар қўйилган пайтда, у билимли ва та-
шаббускор раҳбар сифатида, долзарб ва муҳим 
таклифлари билан нафақат вилоятда, балки бу-
тун республикада танилган.

Айниқса, аҳолининг ҳуқуқий маданиятни оши-
риш, фуқароларга малакали юридик ёрдам кўрса-
тиш, қонун устуворлигини таъминлаш ва қону-
нийликни мустаҳкамлаш, норма ижодкорлиги 
фаолиятини сифатли ташкил этиш каби масъу-
лиятли вазифаларни адо этган бўлса, судҳуқуқ 
тизимидаги фаолиятида кучли билим, ирода, 
халқ дардини эшитиш, адолатли қарор қабул қи-
лиш каби жиҳатлари билан ажралиб турган етак-
чилардан бири, деб биламан.

Шу нуқтаи назардан, Ўзбекистон Республи-
каси Президентлигига бўлажак номзод тўғри 
танланган деб ҳисоблайман. У ватанпарвар, 
халқпарвар инсон сифатида ҳар доим халқи-
мизнинг орзуистаклари рўёби, юрт равнақи ва 
мамлакат келажаги йўлида қаттиқ меҳнат қи-
либ келмоқда.

Шуни алоҳида таъкидлаш жоизки, номзодимиз 
нафақат Фарғона вилоятининг, бутун Ўзбекистон 
халқининг фарзанди, суюкли қизи сифатида та-
ниқли. Кенг жамоатчилик ва судҳуқуқ тизими 
ходимлари орасида катта ҳурматга эга шахс. 
Унинг инсонпарварлиги, ҳалоллиги, тўғри сўз-
лиги, ўзининг шахсий фуқаролик позициясига 
эга эканлиги жамоатчилик томонидан алоҳида 
қадрланади. 

Ҳурматли Қурултой иштирокчилари!
Юқоридагиларни инобатга олиб, мен ҳам Мах-

мудова Робахон Анваровнани Ўзбекистон Респуб
ликаси Президентлигига кўрсатиладиган ном-
зод сифатида унинг Сайловолди дастурини тўлиқ 
қўллабқувватлашга чақираман!

Хожи-Мурод ИСОҚОВ, 
Судьялар олий кенгаши ҳузуридаги 
Судьялар олий мактаби директори:

«Адолат» СДП «Адолат» СДП 

Сиёсий Сиёсий 
КенгашиКенгаши

Таҳрир ҳайъати:

Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 
Қодир ЖЎРАЕВ

Зуҳра ИБРАГИМОВА
Тошпўлат МАТИБАЕВ
Талъат МУРОДОВ
Абдукамол РАҲМОНОВ
Умиджон СУЛАЙМОНОВ
Собир ТУРСУНОВ
Шуҳрат ЯКУБОВ

Бўлимлар:
Партия турмуши ва парламент фаолияти бўлими  — 
      71 288-46-54 (149); 
Котибият —      71 288-42-14 (144);
Ахборот, ҳуқуқ ва хатлар бўлими —  71 288-42-12 (132); 
Қабулхона —        71 288-42-12 (141) факс; 
Реклама бўлими —      71 288-42-14 (132); 90 900-72-15

Масъул котиб — Абдуғани Содиқов
Навбатчи муҳаррир — Камол Матёқубов

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  600

«Шарқ» НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 6106
Босишга топшириш вақти — 21.00

Босишга топширилди — 21.00
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани «Шарқ тонги» кўчаси, 23-уй.

1995 йил 22 февралдан 
чиқа бошлаган

info@adolatgzt.uz      
adolatgz-95@mail.ru 

Таҳририятга келган қўлёзмалар тақриз қилинмайди ва муаллифга қайтарилмайди. 
Реклама материаллари учун таҳририят жавобгар эмас.

Газетанинг етказиб берилиши учун обунани расмийлаштирган ташкилот жавобгар.

НАШР 
КЎРСАТКИЧИ: 100

1  2  3  4  5  6

Бош муҳаррир: Ислом ҲАМРОЕВ

So‘nggi sahifaSo‘nggi sahifa

Эъзоз ва эҳтиром сизга, 
азиз оналар!

“Оналарга эҳтиром” фестивалининг “Ўзбекистон” тумани 
босқичи юқори кайфиятда ташкил этилди. 

“Висол” тантаналар саройида ўзига хос байрам сифатида ўтказилган 
тадбирга тумандаги барча маҳалла фуқаролар йиғинларидан 200 нафар-
дан зиёд онахонлар таклиф этилди. Фестивалда секторлар раҳбарлари ва 
кенг жамоатчилик вакиллари ҳам иштирок этди. 

Самимий меҳр ифодаси, юксак эҳтиром рамзи сифатида оналарнинг 
чинакам байрамига, шодиёнасига айланган фестиваль доирасида турли 
номинациялар бўйича ғолиблар аниқланиб, эсдалик совғалари билан 
тақдирланди. Улар орасида “Адолат” СДПнинг фаол аёллари ҳам борлиги 
қувонарли, албатта. 

Фестиваль доирасидаги маънавиймаърифий тадбирлар, кўриктан-
ловлар, ижодий учрашувлар, турли ижтимоий аксиялар ва концерт дас
турлари туман гўшаларида кўтаринки руҳда давом этмоқда.

“Ёш адолатчи”  “Spark” 
автомобили билан 
тақдирланди

“Адолат” СДП Хоразм вилоят кенгаши фаоли, партия қошида 
ташкил этилган “Истеъдод” клубининг илк қалдирғочларидан 
бири, “Адолат белбоғи” совриндори, Урганч давлат универси-
тети ўқитувчиси, бир қатор китоблар муаллифи, партиядоши-
миз Акбарбек Атабоев “Илҳом” мукофоти республика танловида 
ғолиб деб топилди ва “Spark” автомобили билан тақдирланди.

Ғолибга совғани Олий таълим, фан ва инновациялар вазири Иброҳим 
Абдураҳмонов топширди. 

– Ўзимга бўлган ишончим мустаҳкамланиб боришида партиямиз-
нинг ҳиссаси катта бўлди, – дейди А.Атабоев. – Партия фаоллари томо-
нидан менга билдирилган ишонч зиммамга катта масъулият юклади. 
Келгусида ҳам “Адолат” СДПнинг янада ривожланиши учун партиядош
ларим билан елкамаелка туриб, бор куч ва ғайратимни, истеъдодимни 
сафарбар этаман. 

Серқирра иқтидор эгаси, “ёш адолатчи”мизни ғолиблик билан қутлай-
миз ва юксак муваффақиятлар тилаймиз.

Замира АБДУЛЛАЕВА,
Хоразм вилоят кенгаши матбуот котиби

Эҳтиёжманд оилаларга бепул 
қуёш панеллари 

Сўх тумани-
даги “Ҳазрат 
Али” МФЙда 
2-сектор раҳ-
бари С.Мир-
зокаримов, Сўх 
тумани қури-
лиш бўйича ҳо-
ким ўринбосари 
С.Мирзоевнинг 
сайёр қабули бў-
либ ўтди. 

Қабулда “Тимсол” кўчасида яшовчи нуронийларнинг “Адолат” СДП ту-
ман кенгаши депутатлик гуруҳига мурожаати ҳам ўрганиб чиқилди. На-
тижада маҳаллани ободонлаштириш борасидаги муаммолар ҳал этила-
диган бўлди. 

Шунингдек, шу куни “Темир дафтар”га киритилган икки фуқаро хона-
донларига бепул қуёш панеллари ўрнатиб бериш масаласи ҳал этилди.

Фарғона вилоят кенгаши матбуот хизмати

Ҳудудлардан хабарлар

Стипендиантлар сони 
18 нафарга етди

Таълимга эътибор — келажакка эътиборТаълимга эътибор — келажакка эътибор

Аввалроқ, “Адолат” социал-демократик партияси Сиёсий Кен-
гаши раиси ўринбосари, Ёзувчилар уюшмаси аъзоси, “Дўстлик 
ордени” соҳиби,  Биринчи даражали меҳнат фахрийси 
Абдукамол Раҳмонов ўзи туғилиб ўсган Самарқанд вилоятининг 
Каттақўрғон тумани Бурган қишлоғидаги 73-, 105-умумтаълим 
мактаб ларида аъло баҳоларга ўқиши ва истеъдоди билан ўрнак 
бўлаётган ўқувчиларга ўз ҳисобидан стипендия жорий қилгани 
тўғрисида хабар берган эдик.

Нилуфар МИРЗАЕВА,
"Adolat" мухбири

Беғараз донорлик акцияси давом этмоқдаБеғараз донорлик акцияси давом этмоқда
“Адолат” СДП томонидан мамлака-

тимизда беғараз донорлик ҳаракатини 
ривожлантириш, аҳолининг кенг қат-
ламларини ушбу хайрли ишга жалб 
этиш, беморларни, айниқса, турли 
хасталикка чалинган болаларни хавф-
сиз қон компонентлари билан таъмин-
лаш масалаларига катта эътибор қа-
ратиб келинади.

Барча мактабларда бўлгани син-
гари Каттақўрғон туманидаги 73-, 
105-умумтаълим мактабларида ҳам 
сўнгги қўнғироққа бағишланган тад-
бирлар бўлиб ўтди. Унда ўқитувчилар 
ҳайъатларининг хулосалари билан 
чоракликлар ва йил якунлари бўйича 
ҳар иккала мактабда энг аълочи ва 

намунали ўқувчилар тақдирланди.
Улар орасидан “Абдукамол Рахмо-

нов” стипендиясига муносиб топил-
ганларнинг ҳар бири чорак якунлари 
бўйича 100 000 сўмлик, йил якунлари 
бўйича 200 000 сўмлик стипендияни 
қўлга киритишди.

73-ўрта умумтаълим мактабидан 

7-синф ўқувчиси Абдувоҳид Абдуҳа-
мидов, 10-синф ўқувчиси Одина Ма-
ликова 1-чорак натижалари бўйича, 
6-синф ўқувчилари Раҳмон Шодиев, 
9-синф ўқувчиси Умида Самарид-
динова 2-чорак натижалари бўйича, 
9-синф ўқувчиси Умида Самаридди-
нова, 10-синф ўқувчиси Одина Ма-
ликова 3-чорак натижалари бўйича, 
7-синф ўқувчилари Шоҳжаҳон Худой-
бердиев, Абдувоҳид Абдуҳамидовлар 
4-чорак натижалари бўйича Абдука-
мол Рахмонов стипендиясига муно-
сиб топилган кўрилган. Мактабнинг 
7-синф ўқувчиси Абдувоҳид Абдуҳа-
мидов йил якуни бўйича ҳам ғолиб-
ликни қўлга киритиб, ўқув йили даво-
мида мактаб ўқувчилари орасида 3 
маротаба стипендиантга айланди.

105-ўрта умумтаълим мактаби-
дан 8-синф ўқувчиси Лобар Шодиева, 
11-синф ўқувчиси Моҳира Муҳамма-
диева 1-чорак натижалари бўйича, 

7-синф ўқувчилари Жасмина Қама-
риддинова, 9-синф ўқувчиси Ситора 
Мамараимова 2-чорак натижалари 
бўйича, 8-синф ўқувчиси Лобар Шо-
диева, 9-синф ўқувчиси Дилнура Аб-
диева 3-чорак натижалари бўйича, 
7-синф ўқувчилари Жасмина Қама-
риддинова, 9-синф ўқувчиси Дилнура 
Абдиева 4-чорак натижалари 
бўйича Абдукамол Рахмонов стипен-
диясига муносиб кўрилган. Мактаб-
нинг 8-синф ўқувчиси Лобар Шодиева 
ҳам йил якуни бўйича ғолибликни қўлга 
киритиб, ўқув йили давомида мактаб 
ўқувчилари орасида 3 маротаба сти-
пендия олишга муяссар бўлди.

Ўқувчиларни рағбатлантириш ор-
қали аъло баҳоларга ўқиш учун қи-
зиқтиришни, уларга илҳом бағиш-
лашни мақсад қилган Абдукамол 
Рахмонов ёшлар билан ишлашга кре-
атив ёндашади, уларнинг билим ва 
ташаббус ларини доимо қўллаб-қув-
ватлайди. Бўш вақтларини таълим 
муассасаларида – ёшлар ўртасида 
ўтказишга ҳаракат қилади.

Партиядошимизнинг ушбу хайр ли 
ташаб буси мактаб ўқувчилари ҳамда 
уларнинг ота-оналари томонидан 
олқиш ланиб келинмоқда. Мазкур сти-
пендиянинг жорий этилиши ўқувчи-
ларга нафақат қўшимча рағбат, балки 
уларнинг келажакда билим олишига 
ундов, илмли, маърифатли бўлиб ка-
мол топишларига туртки ҳамдир. 

Мана бир неча йилдирки, пар-
тия томонидан мазкур хайрли тад-
бир анъанавий тарзда ташкил этиб 
келинмоқда. Хар йили партиянинг 
Марказий ва ҳудудий кенгашлари хо-
димлари, депутатлар, аёл-қизлар ва 
ёшлардан иборат партия фаоллари 
Республика қон қўйиш марказининг 
мутахассислари кўмаги билан мам-
лакатимиз ҳудудлари бўйлаб “Бор 
меҳримиз сенга, болажон!» шиори 
остида кенг кўламда ўтказиладиган 
беғараз донорлик акциясида фаол 
иштирок этадилар.

Бу сафарги акция ҳам 1 июнь — 
Халқаро болаларни ҳимоя қилиш 
куни муносабати билан байрам са-

насида Республика қон қўйиш мар-
казида ҳамда унинг Рес публикадаги 
ҳудудий бўлимларида соат 9:00 дан 
– 16:00 гача белгиланган жадвали 
асосида ўтказилмоқда.

Республика қон қўйиш маркази ва 
унинг ҳудудий бўлимлари мутахас-
сисларини жалб қилган ҳолда таш-
кил этилган бу галги акцияда ҳам ай-
ниқса, партиянинг Марказий ва ҳуду-
дий кенгашлари ходимлари фаоллар 

ва кўнгилли фуқароларимиз катта 
ҳисса қўшишмоқда.

Мазкур акция чоғида топширил-
ган қон гематологлик касалликка ча-
линган болажонлар саломатлигини 
тиклашга хизмат қилиши Республика 
қон қўйиш маркази мутахассислари 
томонидан алоҳида эътироф этилди.

Таъкидлаш жоизки, партия томо-

нидан ушбу беғараз донорлик ак-
цияси доирасида турли касаллик-
лар ёки бахтсиз ҳодисалар туфайли 
қонга муҳтож бўлган беморларга 
ҳаёт бағиш лаш ва уларнинг соғайиб 
кетиш ларига ҳисса қўшишдек хайрли 
ва савобли ишларни келгусида ҳам 
давом эттириш мақсад қилиб олин-
ган. Акция давом этади!

Ҳаёт чорраҳаларидаҲаёт чорраҳаларида

ЯХШИЛИК КИЛИНГ, ЯХШИЛИК КИЛИНГ, 
БИЛСА БАЛИК, БИЛСА БАЛИК, 
БИЛМАСА ХОЛИК...БИЛМАСА ХОЛИК...

,
,

,
Баъзида ёмон одамлар кўпайиб кетганидан нолиймиз, яхши 

одам қолмади, деб ҳам қўямиз. Ён атрофимизда, ҳар бир қадамда 
одамларнинг, каттаю кичикнинг бир-бировига яхшилик қила-
ётганини англамай ҳам қоламиз, қачонки ўзимиз бировга яхши-
лик қилмасак. Аслида кўчада бирга ўйнаётиб йиқилиб тушган 
ўртоғини ўрнидан турғизиб қўйган болажоннинг ёки  қўлидаги 
конфетини бериб, йиғлаб турган дугонасини овутаётган қиза-
лоқнинг хатти-ҳаракатлари яхшилик эмасми? 

Бир куни шу кичкинтойлар 
улғайиб катта мурувват, меҳроқи-
бат эгаларига айланишса, не ажаб! 
Яқинда Респуб лика гемотология 
марказининг шундоқ ёнгинасида 
жойлашган дорихонада навбат ку-
тиб турар эканман, тахминан, 90 
ёшлар атрофидаги  онахон билан 
сотувчи қизнинг суҳбати эътибо-
римни тортди. 

Онахон шифокор рецептини до-
ришуносга узатди, дорилар рўйхати 
ҳам узун экан шекилли, уларни то-
пиб, тўплаб, елим халтачага жой-
лагунча сотувчининг анча вақти 
кетди. Харидор дориларни олар 
экан, ҳамёнидаги бор пули олади-
ган дориларининг бешдан бирига 
етишини билди... Ноқулай вазиятга 
тушиб қолди, олай деса, пули қим-

матбаҳо дориларнинг нархи ол-
дида урвоқ ҳам бўлмаяпти, олмай 
деса, эҳтиёжи бор, бунинг устига 
сотувчини анча овора  қилди... 

– Пулим етганича бериб тура қо-
линг, қолганини кейин оларман, – 
деди онахон. 

Бу сотувчига малол келди. Кекса 
аёлнинг ноиложлигини сезса ҳам 
оғринибгина қайта ҳисоблашни 
бош лади.

– Бу кишининг ҳамма ҳисоб
ланган дориларини бериб юборинг, 
пулини мен тўлайман, – деди нав
батда турган бошқа бир киши ва 
кўз очиб юмгунича дориларнинг 
ҳақини тўлаб, тезлик билан дори-
хонадан чиқиб кетди. 

Худди онахонга мен яхшилик 
қилганимни ҳеч ким билмасин, 

ҳеч ким танимасин, деган каби 
кўздан ғойиб бўлди. Бу ердагилар 
нима бўлганини анг лагунларича 
у одам йўқ эди. Фақатгина сотувчи 
онахонга “Дуо қилиб қўйинг, бугун 
жума кунида дориларингиз  пу-
лини  тўладилар”, деди. Кекса она-
хон эса дориларни олишга хижо-
лат бўлар, нуқул “Пул озроқ экан, 
уйда пул бор эди, нега пулларини 
олдингиз, олманг, қайтариб бе-
ринг”, деб талмовсираб, дудуқла-
нар эди. Онахонга “У киши сиздан 
дуо олиш умидида шундай қилди”, 
деб тушунтиришганларидан ке
йин ўзини тўхтата олмай йиғлаб 
юборди ва кўз ёшлари билан узоқ 
дуо қилди: “Аллоҳим, барча бемор-
ларга ўзинг шифо бергин, халқи-
мизни, одамларимизни шундай 
меҳр-оқибатли қилиб қўйга-
нингга ҳамду санолар бўлсин. Но-
таниш йигитни икки дунё саода-
тидан баҳраманд этгин...”

Анчадан сўнг онахон ўзини ўнг
лаб:

– Энди қарзимни қандай қайтара-
ман? У кишини танимасам, – деди бо-
шини эгиб. –  Эҳтимол, ўзининг дори 
харид қилишга олиб келган пулидир 
бу. Шунча катта маблағни мендек бир 

бегона, аммо ночор учун тўлаб, ўзи 
дори ҳам харид қилмасдан, бунинг 
устига  ўзини танитмасдан, манзи-
лини ҳам айтмасдан кетдия, барака 
топ гур... 

– Сизнинг қарзингиз қилган 
дуо ларингиз эвазига узилди, де
йишди дорихонада навбат кутиб 
турган одамлар. – Сизга ўхшаган 
ёши улуғларнинг савобталаб инсон-
ларга қилган дуолари уларни ҳам, 
бизларни ҳам, дунёни, юртимизни 
ҳам ҳар хил балоқазолардан асраб 
турибди. У кишининг мукофотини 
Яратганнинг ўзи берсин илоҳим...

Дарҳақиқат, халқимиз орасида 
ўша нотаниш кишига ўхшаган са-
ховатпеша инсонлар жуда кўп. Биз 
уларнинг эҳсонларини бирини бил-
сак, қанчасидан бехабармиз. Хуфёна 
қилинган эзгулик занжири барча-
мизнинг дилимизни яхшилик би-
лан боғлаб, инсонлар орасида ана шу 
тарзда давом этаверсин. 

Ҳаёт бир лаҳзалик тушга ўх-
шайди, икки эшик ораси каби. Туғи-
ламизу бир эшикдан кириб кела-
миз ва иккинчи эшикдан чиқиб 
кетаверамиз... Шундай экан, ҳар би-
римиз омонат дунёда яхшилик қи-
лишга улгуриб қолайлик, азизлар!

Тўрамирзо ОРИПОВ,
истеъфодаги подполковник


